
San Juan
Iskribin Jesucristo Shumaq

Rimashanta

Apustul Juanmi kay libruta iskribiran. Payqami
Jesuspa yachakugnin karan (1.37-39). Jesuswan
purirmi rurashankunata rikaran, chaynulla
yachachikushankunatapis uyakuran. Chaynu
purirmi intrakaran, Tayta Dyusmi Amitunchik
Jesucristuta kaChamuran washamanallapapad nir.

Juanga kay libruta iskribiran, nuganchikku-
napis intrakanallapapaq Jesucristo shamusha
washamanallapapaq nir. Chaynullami iskribiran
intrakanallapapaq, Jesucristupi kriyir, tukuy
tyimpupaq luryanpi aligrila kawsanallapapaq
nir (20.31).

Juan iskribiran pimi Jesucristo nir

1 Manaraq imapis kayatinmi uk RIMAY
karanllana. Kay RIMAYQAMI Dyuswan Kkar,
Dyuslla karan. 2 Chaynu mana imapis katinraqmi
Dyuswan pulla kawsaran. 3 Tayta Dyus nitinmi,
payga tukuy imata ruraran. Chaga mana
rurasha katinqa, mana imapis kanmanchu.
4 Payllami tukuyta kawsachimanchikllapa.
Chaynu kawsachikuq karmi, kay pachaman
shamuran tukuyta achkirachinanpaq. > Chaynu
achkirachikuq karmi, tutaparaqpi kagkunataqa

*
1:1 UKRIMAY nirqamiintrachimanchik Amitunchik Jesucristu-
paq nir.

Dyuspaq yachachin. Piru chay tutaparaqpi
kagkunagami mana imanachiytapis puytinchu.

67 Tayta Dyusmi, uk runa Juan shu-
tigta kaChamuran chay achkirachikugpaq
yachachikunanpaq. Chaymi yachachikuran chay
achkirachikuqlapina kriyinanllapapaq. & Chaqa
Juangami mana chay achkirachikuqchu
karan. Paytagami Tayta Dyus kaChamuran
yachachikunanpaq pimi chay achkirachikuqqa
nir. 9 Kay chigap achkirachikugqami, kay
pachaman shamuran achkirachikuq yupayna,
Tayta Dyuspaq tukuyta intrachinanpag.

10 Tayta Dyus paywan tukuy imata rurasha
katinmapis, @ kay pachaman shamutinga,
runakunaga mana rigsiranllapachu Dyus
nirqa. 11 Chaynu tukuyta rurashanraykumi,

paypa kagninkunaman shamuran. Piru
chaynu shamutinmapis, @ wakinqa mana
kasuranllapachu. 12 Nataq tukuy shun-

qunllapawan kriyir kasugkunata-shuypaqa,
Tayta Dyuspa chiqap wamrankunana
kananllapapaq nisha. 13 Chaynugami niran
mana taytanmanta, mamanmanta nasir paykuna
munashanllaparaykuchu. Ashwanmi Tayta Dyus
munar chaynu chiqap wamrankunapaqqa nisha.

14 Chay RIMAYQAMI runapaq tikrakar tukuy
nuganchikkunawan kawsaran. Payqami
kusalata munamarninchik, chiqap kaqlata
rurar ima kawsaran. Nugakuna rikasha Kkar,
yachanillapa Tayta Dyuspa uklayla Wamranga
Taytan Dyusnu kusa allinla nir. 15 Paypaqmi
Juanga achka runakunata willaran kaynu nir:



San Juan 1:16 iii San Juan 1:21

“Kaypagmiunaylla kaynu nishushallapa karay:
‘Nugamanta shamuyan chayqami kusala mas
puytig ima. Chaga payqami manapis kayatiy
karanllana’ nir”.

16 Chaqa pay kusalata llakipamarninchiklla-
pami kutir kutir yanapamaranchikllapa. 17 Tayta
Dyusmi unayqa Moisesta mantakuykunata
quran, intrachimanallapapagq. Piru kanan-
shuypaqami Jesucristurayku intrachimanchik-
llapa imanumi munamanchikllapa, chaynulla
imatapis karanlata ruran nir. 18 Tayta
Dyustagami mana mayqanlapis rikashachu.
Piru Tayta Dyuspa uklayla Wamran Jesucristo
paypa pullan kashanrayku, Dyuslla karmi
rigsichimanchikllapa Taytanga imanu nirmapis.

Shutichikuq Juan Jesucristupaq parlakuran
(Mt3.11-12; Mr 1.7-8; L¢ 3.15-17)

19 TIsrael pwiblupa mantakugninkunami,
Jerusalenmanta kurakunata chaynulla Levipa
ayllumanta runakunata ima, kacCharanllapa rir
Juanta tapunanllapapaq mayqanshi payga nir.
20 Chaynu rir taputinllapami payqa karanlata
rimar kaynu niran:

—Manami Dyuspa Akrashan Cristunchu kani
nir.

21 Qashanmi tapuranllapa:

—~Chayqa, ¢(mayqantaq kanki? ;Dyuspa rimaqnin
Elias shamunanpaq karan, chaychu kanki? nir.

Juanga niran:

—Manami paychu kani.

Piru qashan tapuranllapa:

—Chayqa, ¢gamchu uk rimaqninta Dyus
kathamunanpaq karan T chay kanki? nir.
Juanqga niran:

—Manami nir.

22 Chay tapugkunaga niran:

—Chayqa, ¢maygantaq kanki? Willamayllapari.
Chaqa allita qampaq yachar riyta ministinillapa
chay mantamashallapakunata willanayllapapag.

23Juanga niran:

—Nuqaqami chunllag lugarkunapi Kkusa
jwirtita rimar kaynu niq chay kani: ‘Uk dirichula
nanta kiChaq yupay bidaykillapata shumaqchar,
Taytanchik Dyuslatana yarayllapa’ nir, imanutaq
Dyuspa rimaqnin Isaias nisha karan chaynulla.

24 Chaynu Juan nitinqami, chay fariseo
runakunamanta mandadu  risha  karan
chaykunaqa, 25 kaynu nir tapuranllapa:

—Chaqga, Dyuspa mana Akrashan Cristun,
mana Elias, chaynulla Dyus uk rimaqninta
kaChamunanpaq karan chay mana Kkarqa,
¢imapaqtaq runakunata shutichinkiqa?

26Juanga niran:

—Nugaqami yakulawan shutichikuni.
Qamkuna tapukuyashaykillapaqami pullaykilla-
pana. Piru manami rigsiyankillapachu. 27 Paymi
nugamanta ikitaraq shamuyan. Chaynu ikita
shamutinmapismi nuqaqa paypagga mana
sirbinichu llanqinpa watunta kachanaylapaqmapis.

T 1:21 Dyusuk rimagninta kacthamunanpaq karan nir mas intraka-
narqga rikashunllapa Deuteronomio 18.15,18.

28 Tukuy kaykunagami riyu Jordanpa chimpan
Betania pwiblupi chaynuqga karan, chay maypichi
Shutichikuq Juan shutichikuyaran chaypi.

Jesusmi Dyusmanta Shamuq Uyshitaqa

29 Allagnin diyami Shutichikuq Juanga, Jesus
payman gqimikaqta rikaran. Chaymi niran:

“iRikayllapa  kaymi Dyusmanta Shamuq
chayga! Paymi uk musu uyshita yupay, tukuy
nuganchikkunarayku wanunanpaq shamusha
chayqga. Chaymi payrayku Taytanchik Dyusqa
uchanchikkunamanta washamanchikllapa.
30 Paypagmi rimaray kaynu nirqa: ‘Nugamanta
uk ikita shamuyan. Chayqami, nugamantaqa
mas yachaq, puytiq ima. Chaga manapis
kayatiy, payqa karanllana’ nir. 31 Nugamapis
mana yacharaychu mayqanmi kanga nirmapis.
Chaynumapis nuqaqga yakuwan shutichikuray,
Israelmanta runakuna chiqgapta payta
rigsinanllapapaq”.

32Juanqa niranpis:

“Dyuspa Santu Ispiritunta rikaray, syilumanta
uk palumitanu payman ishkimur taqta. 33 Piru
nugagami manaraq yacharaychu pimi kanga
payga nirmapis. Piru Tayta Dyus yakuwan
shutichikunaypaq ka¢hamaqmi, nimaran: ‘Chay
mayqanpa ananmanchi Dyuspa Santu Ispiritun
rikayatki ishkimur tayan chay paymi, Santu
Ispirituwan shutichikunga’ nir. 34 Dyus
nimashannumi, nugaqa rikashana kani. Chaymi
chiqgapta nini: Payqa Dyuspa Wamran nir”.

Jesuspa punta yachakugninkuna

35 Chaymanta allagnin diyapismi, chay
kayashanllapallapi Shutichikuq Juanqga ishkay
yachakugninkunawan karan. 36 Chaymi Jesusta
pasaqta rikarga, Juanga niran:

—Rikayllapa, wakmi Dyusmanta Shamuqqa.
Paymi uk musu uyshita yupay nuganchikrayku
wanunanpaq shamusha chayqa.

37 Chaynu nitinga, Juanpa chay ishkay
yaChakugninkunaqa, Jesuspa ikinta chay kutilla

riranllapa. 3% Chaymanta, ikinta riqta rikarqa,
Jesusqa tapuran:

—¢Imatataq maskayankillapa?
Paykunaqa niranllapa:

—Yachachikuq Taytituy, ¢ maypitaq tanki?
39Jesusqa niran:

—Shamur rikayllapa.

Chaymi rir rikaranllapa maypimi tan nirmapis.
Chay diyagami, pullan kidaranllapa, tardi alas
kwatru yupayna katin.

40 Juan rimaqta uyar Jesuspa ikinta riqgkuna-
manta ukqa, karan Andrés, Simon Pedrupa uknin.
41 Andresqami Jesusta tarirga, chay kutilla riran
uknin Simonta tarir willaq kaynu nir:

—Tarisha kanillapa Mesiasta. (Rimayn-
inchikpiga munan niyta Dyuspa Akrashan
Cristun).

42 Chaymanta chaynu nirnaga, Andresqa
aparan Simonta, Jesus kayashanman. Chayna
Jesus, Simonta rikarqa niran:

—Qamgami Jonaspa wamran i Simo6n kanki.
Piru kananmantaqami shutinki Cefas. (Rimayn-
inchikpiga munan niyta Pedro).

Jesusmi Felipiwan Natanaelta qayaran

43 Qashan allagninpismi, Jesusqa Galilea lugar-
man rinanpaq yarpuran. Chaymi, Felipita tarirqa
niran:

—Shamuy nugawan rishun nir.

44 Felipiqa Betsaida pwiblumanta kag,
Andrespa, Pedrupa pwiblunllamanta.
45 Chaymantami Felipiqa riran Natanaelta tarir,
kaynu niq:

—Tarishami kanillapa Dyuspa Akrashan
Cristunta, chay mayqanpaqchi Moisés iskribisha
karan chayta. Chaga paypagmi Dyuspa wakin
rimagninkunapis iskribisha karan. Payqami
Nazaretmanta Josipa Wamran Jesus.

46 Chaynu nitinga, Natanaelqa niran:

—¢Nazaretmantachu kusa runa nisha kayta
puytin?

Felipiqga niran:

—Shamur rikay yachanaykipagq.

47 Chaymanta Natanael gimikaqta rikarqa, Je-
sus(a niran:

—Kaytami shamun Israelmanta uk chigap
Dyuspi kriyiq runa. Paygami mana llullakuyta
yaChanchu.

48 Chaymanta, Natanaelqa niran:

—¢Imanutaq rigsimanki? nir.

Jesusqa niran:

} 1:42 wakin iskribikashakunapiqa “Juanpa wamran” nin.

—Manapis Felipe nugaman shamunaykipaq
willashuyatinmi, rigsishuyarayllana, chay igus
girupa Chakinpi katki.

49 Natanaelqa niran:
—Yachachikuq Taytituy, jchigaptami Dyuspa
Wamran kanki! iQammi Israel pwiblupa

gubyirnun kanki! nir.

50Jesusqa niran:

—c¢Qamgachu Kkriyimanki igus qirupa Chakinpi
rigsishuray nishushayraykula? Ashwan kusa
mana rikashaykikunataragqmi rikanki.

51 Niranpismi:

—~Chiqgaptami nishaykillapa: Qamkunagami
rikankillapa syilu KkiChakashata. Chaynulla
rikankillapapis, Dyusmanta Shamuq Runaman

angelninkuna ishkimuqta, iqaqta ima. §

2

Jesusmi punta milagruta ruraran uk kidamyin-
tupi

1 Natanaelwan parlashanmanta allagnin
uk diyaqa, Galilea lugarpa pwiblun Cana
shutiqpi, karan uk kidamyintu. Jesuspa
mamanpis chay kidamyintupi karan. 2 Chaynulla
Jesuspis yacChakugninkunawan kunachikasha Kkar,
chaypi karanllapa. 3 Chay kidamyintupina
kayatinllapaqa, ubapa yakun binu tukukaran.
Chaymi Jesustaga, mamanga niran:

§ 1:51 Kayta nirmi Jesus yarpuchiran, imanutaq unay Jacobupa
musquyninpi Dyuspa angelninkuna uk iskalirata pachaman
ishkimuq iqaq chayta. Nataq kanangami Jesusna chay iskalira
yupaydqa. Chaymi Jesusrayku Dyusqga, runakunata kusata
yanapan.

—Manana ubapa yakun binu kannachu nir.

4Jesusqa niran:

—Mamitay, ¢imapaqtaq Kkayta willamanki?
iYarayraq! Milagrukunata ruranaypaq uragami,
manaraq Cchamushachu nir.

5 Chaynu Jesus nitinmi, mamanga chay kidamy-
intupi ikimanta aypachikugkunataqa niran:

—Tukuy imata pay nishutinllapaqa, rurayllapa
nir.

6 Chaypigami karan, rumimanta saysi atunlla
butijakuna. Chaykunapimi Israelmanta runaku-
naqa yakuta Churaqgllapa, pagakuna kustumrinta
rurananllapapaq. Kada butijakunami kwatru
lata yakuta aypaq. 7 Chaymanta Jesusqa ikimanta
aypachikuq chaykunataqga niran:

—Kay atun butijakunaman yakuta untachiyl-
lapa, nir.

Chaynu nitinqga, chay ikimanta aypachikugku-
naga, untachiranllapa. & Chaymantaqa, Jesusqa
niran:

—Kananga pitilata Chaqgar, apar quyllapa chay
naypaqpi aypachikuqqga kamananpaq nir.

Chaynu nitinqga, chay ikimanta aypachikugku-
naqga, chaynu ruraranllapa. 9 Chay naypaqpi
aypachikuq chayqa yaku, binupaq tikrakashata
kamar mana yacCharanchu maymanta, imanumi
chay binuqa rikarisha nirmapis. Nataq, iki-
manta aypachikugkunaqa, yachayaranllapa yaku-
manta nir. Chaqa paykunallari yakuta Chaqar
untachisha karanllapa chay butijakunamanga.
10 Chaymantaqa naypaqpi aypachikuq chayqa,
chay kidaq runata qayamur, niran:

—Tukuy kidagkunami puntataga shumaq
binutaraq upyachikunllapa. Chaymanta tukuy
kusata wupyashana katinqa, mana shumaq
binutanachu upyachikunllapa. Piru qam-
shuypaga ashwan mas shumaq binutaraq
Churashayki kasha upyachikunaykipaqqga nir.

11 Chayta chay kidamyintupi rurashanmi, Je-
suspa punta milagrunga karan. Chay milagru-
tagami ruraran Galileapa pwiblun Cana shu-
tigpi. Chaywanmi intrachikuran payqa Dyus
kar, puytin chaykunata rurayta nir. ~Chaymi
yachakuqninkunaqa paypi kriyiranllapa.

12 Chaymantaqa riranllapana uran Capernaum
pwibluman mamanwan, ukninkunawan,
yachakugninkunawan ima. Chaypimi ayka diyata
karanllapa.

Jesusmi Dyusta adurananllapa wasimanta
rantikugkunata itakuran

(Mt21.12-13; Mr 11.15-18; L¢ 19.45-46)

13 Israel runakunapa Pascua fyistan
shipchana katinmi, Jesuspis riran Jerusalenman.
14 Jerusalenman ¢harqa, Dyusta adurananllapa
wasipiqa, rantikugkunata tariran. Chaypiqami
ufrindapaq nir rantikuyaranllapa turukunata,
uyshakunata, palumakunata ima. Chaynulla
uklawmanta kaq qillayta kambyaq runakuna
ima karanllapa. 15 Chaykunata tarirmi, Jesusqa
waskakunata aypar uk latiguta rurar, tukuy
chaypi kagkunataga waqtaman itakuran,
uyshantinta, turuntinta ima. Nataq chay
gillaykunata kambyagkunapata-shuypaqa,
gillayninmatapis pachaman chaqchukuran.

Chaynulla misanllapamatapis ratachiran ima.
16 Palumakunata rantikugkunata-shuypaqa
niran:

—iQamkunapis, kaykunataqa urquyllapa! jChaqa
Taytay Dyuspa wasingami mana imakunata
rantikunanllapapagqchu!

17 Chaynu nitinmi, ya¢hakugninkunaqa kwintata
qukaranllapa uk iskribikashakunapi nishanpag.
Chaga nigmi: “Wasikipi mana allinkunata ru-
ratinllapami, kusata pifiakushaq” # nir.

18 Chaymantaqa, Israelmanta karguyjunku-
naqa, kaynu nir tapuran:

—c¢Ima  milagruwantaq intrachimankillapa,
Dyusmanta shamusha kar chayta rurayanki nir,
nugakuna kriyishunayllapapaqqa?

19Jesusqa niran:

—Kay wasita ratachiyllapa. Chaymanta kimsa
diyalapaq gashan shachishaq nir.

20 Chaynu Jesus nitinmi, chay Israelmanta kar-
guyjunkunaqa niran:

—iAjajay! jKwarintay-saysi (46) afiupaqmi, shachi-
rayllapa Dyusta adurananllapa wasitaqga! Piru
gamga ninki, kimsa diyalapaq shachishaq! nir.

21 Piru Jesus “Kay wasita shachishaqg”
nirqami, kwirpunllapaq niran. 22 Chaymi
Jesus wanur kawsamutinga, yacChakugninkunaga
yarpuranllapa, wanur gqashan kimsa diyamanta
kawsamushaq nishanta. Chaynami kriyiranllapa,
iskribikashakuna nishanpi, chaynulla Jesus tukuy
nishanpi imamapis.

Jesusmi tukuyta rigsin imanu katinpis

% 2:17 Sal69.9

23 Jesusqa Jerusalenllapi kayar Pascua
fyistapiqa achka milagrukunata ruraran.
Chaymi kusala achka runakuna kriyiranllapa
paypiqa. 24 Piru Jesusqa mana paykunapiqga
kunfyakaranchu, chaynu Kkriyitinllapamapis.
Chaga tukuytari rigsig imanumi nirmapis.
25 Chaynu karmi, runa uk runa masinpaq payta
willanantaga mana ministiqgchu. Chaqga paylla
tukuyta rigsiq, yarpuyninllapapiga imanumi
nirmapis.

3

Jesuswan Nicodemo

1Jerusalenpimi taq uk fariseo runa Nicodemo
shutiq. Paygami Israelmanta karguyjun runaku-
napa masin karan. 2 Kay runami uk tuta, Jesusta
watukuq rir, kaynu niran:

—Yachachikuq Taytituy, yachanillapami Tayta
Dyus kaChamushusha yachachimanaykillapapaq
nir. Chaqga, qamlami chay milagrukunata
rurashaykitagqa rurayta puytinki. Dyus mana
gamwan katinga, mana rurayankimanchu chay
milagrukunatagqa nir.

3 Chaynu Nicodemo nitinmi, Jesusqa niran:

—Piru chigaptami nishayki: Mayganpis mana
mushugmanta nasigqa, Dyus mantakushanpi
mana kayta puytinqgachu nir.

4Chaynu Jesus nitinmi, Nicodemuga, kaynu nir
tapuran:

—Chayqa, ¢imanutagq uk runa rukuna
karga qgashan nasiyanqaqga? ¢Ima mamanpa
shunqunman yaykurchu, gashan mushugmanta
nasimuyanga?

> Chaynu taputinmi, Jesusqa niran:

—Chigaptami nishayki: Uk runa yakumanta *
chaynulla Dyuspa Santu Ispiritunmanta manaraq
nasiyarqa, Dyus mantakuyashanmanga mana
yaykuyta puytinqachu nir. 6 Chaga mayqanpis
taytanllapakunalamanta nasiqgami paykuna
munashanlata rurar kawsanllapa. Nataq
Tayta Dyuspa Santu Ispiritunmanta nasigkuna-
shuypaqami Tayta Dyus munashanlata rurar
kawsanllapa. 7 Piru ‘Tukuymi mushugmantaraq
nasiyta ministin’ nishutiyqa, amami kusalata

chaypaqqa yarpupakunkichu. 8 Chaqa
imanutaq wayramaqga pay munashannulla
maymantapis shamun. Chaynu shamutin

wagaqta uyaparmapis manami yachankichu
maymanta shamun chaynulla mayman rin
nirmapis. Chaynumi pasan Dyuspa Santu
Ispiritunwan yarpuyninpi nasigkunawanpis.
9Chaynu nitinqa, gashan Nicodemuga tapuran:

—¢Imanutaq kayqa kanga? nir.

10Jesusqga niran:

—c¢Qam  Israel runakunapa yachachignin
karmapis, manachu  kaytagqa  yachanki?
11 Chigqaptami nishayki: Nugakunaqgami allita
yathaq kar chaynulla rikashayllapata ima
willashunillapa. Piru gamkunaga mana
kriyinkillapachu. 12 Chaynu kay pachapi
rlkaypaqkunapaq willashutiyllapa mana
kriyirqa, ¢imanuna kriyinkillapa unaq syilupi
mana rikaypagkunapaq willashutiyllapamaqa?

3:5 Yakumanta nasin nirqami intrachimayninchiktapis puytin
mamanchikmanta nasishanchikpaq nir.

13 “Chaga manami mayqganpis unaq
syilumanqga iqgashachu. Ashwanmi tukuy
chaykunapaqga yachan Dyusmanta Shamuq
Runala.

14 “Unaymi chunllaq lugarpi runakunata
largu kuru kanisha katin, Dyuspa rimagnin
Moisés, jyirrumanta largu kuruta rurar unagman
qgirupi alsatin, kanikasha kaqkunaqa rikarla,
alliyaranllapa. t  Chaynullami Dyusmanta
Shamuq Runatapis qirupi klabar alsanqallapa
unaqman. 15 Chaynami tukuyla paypi
kriyigkunaga washakar tukuy tyimpupaqgna
kawsangallapa.

Tayta Dyusmi uklayla Wamranta ka¢hamuran

16 “Tayta Dyusqami tukuy runakunata kusalata
munashanrayku  uklayla =~ Wamranmatapis
kaChamuran. Chayna tukuyla paypi kriyigkunaqa
amana wanurchu tukuy tyimpupaqna washakar
kawsananllapapaq. 17 Chaqa Tayta Dyusqa
Wamrantaga manami mayqanta uchachar
kastigananpaqchu  kaChamuran, ashwanmi
tukuyta washananpaqna.

18 “Chaymi mayqanpis, Tayta Dyuspa
uklayla Wamranpi Kkriyigga, mana imapaqpis
uchachakar kastigakanganachu. Piru chay mana
kriyig-shuypaqa may tyimpu uchachakashana.
Chaymi tukuy tyimpupaqna kastigakanqa.
19 Chay mana kriyigkunagami uchachakashana.
Chaga mana allinkunata rurar tutaparaqlapi
kayta munar, Dyuspa Wamran achkirachikuq

T 3:14 Kaypaq masta intrakanarqa rikashunllapa Ntumeros 21.9.

shamutinqa, mana yachayta munaranllapachu
paywanga. 20 Tukuy mana allinta ruragkunaqa,
chay achkirachikuqtaqa Chignin. Chaymi paypa
naypanmanga mana gimikayta munanllapachu,
tukuy saqra rurayninllapakunaga shutiman
mana rikarinanta munar. 21 Piru chay allinta
ruragkuna-shuypaqa chay achkirachikugpa
naypanman mas (imikanllapa. Chayna tukuyta
intrachinanpaq Tayta Dyus munashannulla rurar
kawsanllapa nir”.

Shutichikuq Juanmi Jesuspaq qashan rimaran

22 Chaymantami Jesusqa yacChakugninkunawan
riran Judea lugarman. Chaypimi paykunawan
ayka diyallataqa karanllapa shutichikur ima.
23 Chaynullami Juanpis, Salim shutiq pwiblupa
shipchanlapi Enén shutiq pwiblu karan, chaypi
shutichikuyaran. Chaqa chaypiri achka yaku
karan. Chaymi chayman tukuy rigkunaqa
shutikuqllapana. 24 Tukuy kaykunagami
pasaran Shutichikuq Juanta manaraq karsilman
itayatinllapa.

25 Piru, Juanpa wakin yachakugninkunaqa,
Israelmanta uk runawan, chay yakuwan
shutikur Dyuswanga shumagqchakanchik
niyashanllapapaq kusalata willanakuranllapa.
26 Chaymi Juanpa yachakugninkunaqa riranllapa
payta kaynu nir willaq:

—Yachachimagqniyllapa, qammi parlamaraykil-
lapa riyu Jordanpa chimpanpi pullayki karan,
chay runapaq. Paymi kananga shutichikutin,
tukuy Kkriyir paymanna riyanllapa.

27 Chaynu nitinllapami, Juanga niran:

—Manami mayqanpis pudirniyjunchu
kanman, Dyus mana pudirta qutinga. 28 Piru
uk kuti gqamkunata ‘Manami Dyuspa Akrashan
Cristunchu kar, uk paypa naypanta shamugla
kani’ nir willashutiyllapa uyakurmapischu ¢mana
intrakaraykillapa? 29 Chaqa allita intrakayllapa:
Uk kidamyintupimagami kidaq chay, nubyawan
pulla kaytaga puytin, mana amigunkunachu.
Ashwanmi chay kidagpa amigunkunaqa
chaynu kidaqta uyaparqa kusalata aligriyan.
Chaynumi nuqapis chay kidagpa amigun
kashayrayku kusalata aligriyani. Chaqa payqami
nuganchikkunaman ¢hamushana. 30 Chaymi
ashwan paylatana kusata kasur kawsangallapa.
Nataq nuqgata-shuypaqa waran waranga mana
kwintachamangallapanachu.

31 “Chaqa syilumanta shamuqgami, tukuyla
imapaqpis yachan. Nataq kay pachamanta
kag-shuypaqami pachapi kagkunalapaq
yachar riman. Piru unaq syilumanta shamuq-
shuypagqami, tukuyta vyachaq kashanrayku,
32 tukuy imata rikashanta, uyapashantaqa
karanlata riman. Piru chaynu rimatinmapis,
manami mayqganpis kriyinllapachu. 33 Nataq
mayqanpis chay nishanta kriyigq-shuypaqami
Dyusqa chiqapta riman nir parlakun. 34 Chaqa
Dyusmanta shamusha chaygami Taytan,
Santu  Ispiritunta qushanrayku imatapis
karanlata riman. 35 Taytanmi, Wamranta
kusalata munashanrayku pudirta qusha tukuy
imatapis payna mantananpaq. 3¢ Chayraykumi
mayqganpis chay Wamranpi kriyigkunaqa, tukuy

tyimpupaqgna washakar kawsanqallapa. Nataq
chay mana kriyinagkuna-shuypagami mana
washakarnachu, tukuy tyimpupaq kastigutana
Dyusmanta aypangallapa”.

4

Jesusmi Samariamanta warmiwan parlaran

1 Wakinkuna rimatinllapami fariseo
runakunapis yacharanllapa, Jesusqashi
Juanmantaga achka runakunata shutichitin,
paywanna riyanllapa nir. 2 Piru chigaptagqami
mana Jesuschu shutichikuyaran. = Ashwanmi
tukuy paypi kriyigkunataqa yachakugninkuna
shutichiyaranllapa.

3 Chaymantami Jesusqa yacharan fariseo
runakunaga imatami paypaq yarpuyan
nir. Chaymi Jesusqa Judeamanta llugshir

Galileamanna riran. = 4 Piru Galileaman
rinanpaqqami, Samaria lugarllata pasayta

ministiran. 5 Chaynu riyargami, Samariapa
uk pwiblun Sicar shutigman Charan. Chay
pwibluga Jacobo, wamran Josita irinsyanpaq
nir pachata qusha kayaq chaypa yatalanpi karan.
6 Chay pachapi Jacobupa yaku upyanan quchapis
karan. Chay quchapa yatanlapimi, Jesusqa kusata
shaykushanrayku samaran, alas dusi yupayna.
7-8 Chaykamangqa, yachakugninkunaqa pwibluman
risha karanllapa mikuyta rantimuq. Chaypi Jesus
payla katinmi, Samariamanta uk warmi chay
quchaman Charan yakukuq. Chaymi Jesusqa niran:

—Mamitay, yakituta upyachimay nir.

9 Israelmanta kagkuna, Samariamanta kagku-
nawan mana piChunakuq kashanllaparaykumi,
warmigqa niran:

—c¢Imanutag qam Israelmanta runa Kkarqa,
nuga Samariamanta warmitaqa  yakuta
mafiakumayankiqa? nir.

10Jesusqa niran:

—Qamga manami yachayankichu imanumi
Tayta Dyus yanapakun chaynulla mayqanmi
yakuta mafiashuyan nirmapis. Chaqa allita yachar
yakuta mafiamatkimaga tukuy tyimpu nasimuq
yakutana upyachishuyman nir.

11 Chaynu Jesus nitinqa, warmiqa niran:

—Taytituy, yakugami kusala ruri maypi.
¢Manami imaykipis kanchu yakuta llugshichimu-
naykipaqqa? ¢{Maymantana tukuy tyimpu
nasimuq yakutaqa upyachimanki? 12 ;Qamgachu
rukunchikllapa Jacobumantaga mas runa
nisha kanki? = Chaqga kay quchatagami unay
rukunchikllapa Jacobo qumaranllapa, pay
chaynulla wamrankuna, animalninkuna ima
upyanan yakuta nir.

13Jesusqa niran:

—Tukuy kay quChamanta yakuta upyaqku-
nagami, qashan yakunangallapa. 14 Piru nuqa
qutiy yakuta upyagkuna-shuypaqa, mananami
maydiyapis yakunanganachu. Chaga nuqga
mayqgantapis yakuta upyachiyani chaygami, yaku
nasimuq yupay tukuy tyimpupagna kawsanqga.

15 Warmiqa niran:

—Taytituy, chay yakituta upyachimay.
Chaynuga manana gashan yakunar imaqa, kay
quéhaman shamur yakukunaypaqgnachu nir.

16 Chaymi Jesusqa niran:

—Rir, runaykita qayamur, shamuyllapa kay-
man nir.

17 Chaynu nitin, warmiqga niran:

—Manami runayjunchu kani nir.

Jesusqa niran:

—~Chigaptami ninki mana runayjunchu kani
nirqa. 18 Runaykimi, sinku kaytaqga kasha, piru
kanan chay ukwan kanki chaypaqga shipashninla
kanki, mana chiqap kasarashan warminchu.
Chigaptami nimashayki nir.

19 Chaynu nitinmi, warmiqa niran:

—Taytituy, willamatkilami yahanina, qamga
chigapta Dyuspa uk rimaqnin kanki nir. 20 Chaqa
Samariamanta unay rukuyllapakunapismi kay
sirkapi Dyustaqa aduraqllapa. Piru qamkuna
Israelmanta kagkunagami ninkillapa: Jerusalen-
lapimi Dyusta aduranapaqga allin nir.

21 Chaymi Jesuspis niran:

—Kriyimay mamitay, chamunganami tyimpugqa
Tayta Dyusta maylapipis aduranaykillapapaqqa.
ChaynuqgamiTayta Dyusta aduranaykillapapaqqa
mana ministinkillapanachu kay sirkaman
shamuyta, chaynulla Jerusalenman riymatapis.
22 Chaqa qamkunaqami mana yachayankillapachu

mayqganta adurayankillapa nirmapis. Piru
nugakuna-shuypaqami allita yachanillapa
mayqantami adurayanillapa nirmapis.

Chaqga tukuyta Washakuqggami Israel
runakunallamanta shamusha. 23 Piru uk tyimpu
Chamunanpaq karan chaygami ¢hamushana. Chaymi
kananga chay chiqgapta aduragkunaqga Tayta
Dyuspa Santu Ispiritun munashannullana

chigapta tukuy shunqunllapawan aduran-
gallapana. Chaqa Tayta Dyusgqami chaynu
adurananllapata ministin. 24 Tayta Dyusqami
wayra yupayla. Chaynu karmi payqa Ispiritu.
Chayraykumi payta aduraqkunaqa Santu Ispiritu
munashannullana tukuy shunqunllapawan
chiqapta adurangallapa.

25 Chaynu Jesus nitinmi, chay warmiqga niran:

—Nuqaqami chiqapta yachani, Dyus Akrashan
Cristo ninllapa chayqa, shamuyan nir.  Pay
shamurmi, manyaq tukuyta intrachimashunl-
lapa nir.

26 Chaynu nitinmi, Jesusqa niran:

—Chay mayqganpaqchi rimayanki chayqami,
nuga kani. Payllawanmi parlayanki nir.

27 Chaynu chaypi warmiwan parlayatinlla-
pami, Jesuspa yaChakugninkunaqa Charanllapa.

Chargami kusalata dispantakaranllapa Jesus uk
warmiwan parlayashanrayku. Piru manami
mayqanninlapis tapuyta puytiranchu imatami
chaywarmiqga ministiyan, imatamiparlayanllapa
nirmapis.

28 Chaymantaga chay warmiqa kantarunta
chaylapi dijar, kallpaylla riran pwibluman tukuy
runakunata willaq. Charqga, niran:

29 —Shamur rikayllapa uk runa tukuy imata
nuqga rurashaykunata willamashanta. ¢Manachu
payqga Dyuspa Akrashan Cristun kanga? nir.

30 Chaynu nitinmi, tukuy runakuna chay
kutilla riranllapa Jesus kayashanmanga.
31 Chaykamangami, Jesustaqa yaChakugninkunaqa
kaynu nir rugayaranllapa:

—Yachachikuq Taytituy, imalataga mikuy nir.
32Piru payqa, niran:

—Nuqgapa mikunayqami kan. Chaypaqqami
mana yachankillapachu nir.

33 Chaynu nitinmi yachakugninkunaqa ukninl-
lapa, ukninllapa kaynu nir tapunakuranllapa:
“cMayqantaq ~ mikunanta apamusha  Kkatin
waknuqga nimayanchikllapa?” nir.

34 Chaynu nitinllapami, Jesusqa niran:

—Taytay Dyus imata ruranaypaqchi nimasha
chaymi, mikunay yupayqa. Chaymi rurar
tukchishagna nir.

35 “Tarpukurnaqami gamkunaga ninkillapa:
‘Kwatru misisraqgmi faltan kusichakunapaqqga’
nir. Piru nuqaqgami nishaykillapa: Rikayllapa,
Chakragami qarwashana sigakur kusichakunaykil-
lapapaqqa. 36 Chaqa allita yachashanchikllapanu
uk kusichakuqgami partinta aypan. Chaymi
mayqganpis uk kusichakuq yupay runakunata
willatin kriyirqa tukuy tyimpupagna kawsanga.
Chaymi chay tarpukuqwan, kusichakuqqga pul-
lana kusalata aligriyanqallapa. 37 Chaynugami
unay nishanllapakunaqa chiqap. Chaqa kaynumi
niqgllapa: ‘Ukmi tarpukun, chaymantami ukna ku-
sichakun’ nir. 38 Nugami qamkunataqga kusichaq
yupay runakunata willar tantanaykillapalapagna
kaChashurayllapa. Chaqga paykunatagami mana
gamkunachu puntata Dyuspaq intrachishaykil-
lapa karan. Nataq kanan gamkuna paykunata
Dyuspaq masta intrachirqami uk tarpukushanta
kusichakuq yupayna kankillapa”.

39 “Tukuy nuga rurashayta karanta
willamasha” nir, chay warmisita tukuyla
Samaria pwiblupi parlakushanraykumi kusala
achka runakuna kriyiranllapa Jesuspiqa.
40 Chaymanta chay Samariamanta runakuna
Jesus kayashanman charga, kusalata rugaran
paykunawan kidananpag. Chaymi Jesusqa,
ishkay  diyata  paykunawanqa  kidaran.
41 Chaymanta Jesus paylla yachachikutin
uyaparqami masna kriyir achkayaranllapa.
42 Chaymi chay warmisitataqa niranllapa:
—Kanan-shuypagami mana qgam willa-
mashaykillaparaykulanachu kriyinillapa.
Ashwanmi nuqgakunalla uyapar imana mas
kriyinillapa. = Chaymi ashwan yachanillapana,
paygami tukuypa chiqap Washakuqnin nir.

Jesusmiuk wamrata allicharan
(Mt8.5-13; Lc7.1-10)

43 Chaymanta, ishkay diya pasashana katinga,
Jesusqa Samariamanta llugshir riran Galileaman.
44 Chaqa payllami kaynu niran: “Dyuspa uk ri-
magnintaqami paypa pwiblunllapiqa mana ka-
sunllapachu” nir. 45 Chaymanta Galileaman
rir Chatinnaqa, kusa shumaqta samachiranllapa.
Chaga chay runakunaqami Jerusalén pwiblupi
Pascua fyista katin, rir rikasha karanllapa, tukuy
imata Jesus ruratinmapis.

46 Chaymantami gashan Galilea lugarpa uk
pwiblun Cand shutigpi yakuta binupaq tikrasha
karan chayllaman tikrakaran. Chaypimi karan
uk mantakugpa ikillan kaq mantakuq. Chay
paypa wamranmi, Capernaumpi gishaq karan.



San Juan 4:47 xxiii San Juan 4:53

47 Chaymantami chay runaqa, Jesus Judeamanta
Galileaman Chamusha nir yacharqa, riran rikaq.
Charnaga rugaran wasinman rir wamran wanuy-
pagna karan chayta allichananpaq. 48 Chaymi
Jesusqa niran:

—Qamkunaqgami kusa dispantakaypaq
milagrukunata mana ruratiyqa mana
kriyinkillapachu.

49 Chaynu nitinmi, chay mantakuqgpa ikillan
kaqqa, niran:

—Taytituy, utqar ripamashun, wamraykish
wanutinmana nir.

50 Chaynu nitinmi, Jesusqa niran:

—Riyna wasikiman. Wamraykiqami
alliyashana nir.

Chaynu nitinmi, Jesus nishanpi kriyir chay
runaga riranna wasinman. 51 ‘Wasinman
Chayatinnaqa, sirbikugninkunaqa nanllapi tarir
niranllapa:

—iWamraykiqami alliyashana! nir.

52 Chaynu nitinllapami, payqa tapuran sir-
bikugninkunataqa:

—¢Ima urastaq wamrayqga kwirpun kachakaqta
kamaran? nir.

Paykunaqa niranllapa:

—Quya, a la una di la tardimi rupamantaqa
gasakaran nir.

53 Chaymi taytanga yarpuran, Jesus chay uras
“Wamraykiqa alliyashana” nisha karan chayta.
Chaymi pay, tukuy ayllunkunamapis kriyiranl-
lapa Jesuspiqa.

>4 Judeamanta Galileaman tikrakamur chay
wamrata allichashanwangami, Jesusqa ishkay
milagrutana ruraran.

)

Jesusmimana kuyuyta puytiq runata allicharan

1 Chaymantagami Jesusqa qgashan riran
Jerusalén pwibluman. Chaqa chay diyakunapimi
Israelmanta kaq runakunaqga fyistata
rurayaranllapa Jerusalenpiqa. 2 Jerusalenpi,
Uyshapa Punkun niqllapa chaypa yatanlapimi
kan uk qucha sinku kurridurniyjun. Hebreo
rimaypiqa niqllapa Betesda. 3 Chay kurridurpimi,
achka  qishagkuna  pachalapi  usurasha
llantukuyaqllapa, kujukuna, syigukuna,
mana kuyuyta puytiq kwirpuyjunkuna ima.
[Paykunaqa yarakuyaranllapa yaku kuyutin,
yaykunanllapapaq. 4 Chaga mayqanpis mana
yacChatinmi unaymanta unaymanta, Dyuspa
angelnin shamur yakuta kuyuchiq. Chaynu
angel ruratinmi, mayqan qishaqpis naypaqta
yaykuqqga alliyagna, ima gishayninmanmatapis.]
5 Piru chay gishagkunapa rurinpimi, karan uk
runa trintay-uchu afiupagna qishaq. ¢ Chaypi
chaynu usuraqta rikar, unaymanta-pacha qishaq
nir yacharmi, Jesusqa tapuran:

—¢Alliyakuytachu munayanki? nir.

7Chaymi chay gishagqga niran:

—Taytituy, manami mayqanlapis kanchu chay
yaku kuyuq qallaritin itamananpaq. Chaqa yaku
kuyutin, yaykuyta kamanaykamanmi ashwan
ukna das naypaqta yaykun.

8 Chaynu nitinmi, Jesusqa niran:

—Sharir, paraykita apar riyna nir.

9 Chaynu nitinlami, chay runaqa alliyarna das
sharir, paranta apar riran. Piru samana diya
katinmi, 10 Israelmanta karguyjunkunaqa, chay
alliyasha runataqa kaynu niranllapa:

—Kanangami samana diya. Man-
takushanllapanu, manami allinchu paraykita
apanaykipaqqa.

11 Chaynu nitinllapaqa, chay alliyasha runaqa

niran:
—~Chay allichamasha runami nimaran: ‘Sharir,

paraykita apar riyna’ nir.

12 Chaynu nitinga, chay karguyjunkunaqa ni-
ranllapa:

—¢Maygantaq chay runa ‘Sharir paraykita apar
riyna’ nishuran chayqa?

13 Chaynu nitinllapaga, chay runaga mana
yacharanchu, mayqanmi allichasha nirmapis.
Chaqa Jesusqami, kusala achka runakunapa
rurinta rishana karan. 14 Chaymantami Jesusqa
chay runataqga, Dyusta adurananllapa wasipi
tarir, niran:

—Kanangami allinna kanki. Amanami
gashanqa uchakunkinachu. Kuytawkish
uchakurmana chay qischakayashaykimantaqa
tukuy tyimpupaqmana qischakatki nir.

15 Piru chay runaqami rir willaran Israelmanta
karguyjunkunataqa, “Jesusmi kasha chay
allichamaqqga” nir. 16 Chaynu nitin yacharmi
chay Israelmanta karguyjunkunaqga, samana
diyapi chaykunata rurarqa mana allintachu
tukuyan nir, Jesusta aypananllapapaqna ikinpi

puriranllapa. 17 Chaymi Jesusqa, paykunataqga
niran:

—Taytaymi chay diyakunapimapis yanapakun.
Chaymi nuqapis chayllata rurani.

18 Chaynu nitinmi, ashwan llallin tukur Je-
sustaga wanuchinayaranllapa Israelmanta kar-
guyjunkunaqa. Chaqga Jesusqa paykunapaqqa
samana diyata mana rispitaq yupayshi tuku-
yaran. Chaynulla Dyus yupayshi tukuyaran,
“Dyusqa nuqapa Taytay” nirqa.

Dyuspa Wamranqami Taytanwan mantakun

19 Chaynu karguyjunkuna wanuchinayan nir
yacharmi, Jesusqa niranpis:

“Chiqaptami nishaykillapa: Dyuspa
Wamrangami mana pay munashannullatachu
ruran. Ashwanmi Taytan imatachi rurayashanta
rikarqa, chayllata ruran. Chayraykumi
Taytan tukuy imata ruratingqa Wamranpis
chayllata ruran. 20 Chaqa Taytan Wamranta
kusata munashanraykumi, tukuy imata
rurashantapis rikachin. Chaymi ashwan
mas imakunata Wamranwan ruratin rikarmi,
gamkunaqa kusalata dispantakankillapa.
21 Chaynulla imanuchi Taytanqa, wanushakunata
kawsachimur bidanta qun, chaynullami
Wamranpis  wanushakunata  kawsachimur
bidanta qun mayqantapis munashantaqa.
22 Chaga manami Taytanqa runakunata
payllaqa rikar yacharqa kastiganchu. Ashwanmi
Wamrantana pudirta qusha tukuyta allita rikar
yachar kastigananpaqqa. 23 Chaynugami rurasha
Taytanta yupayllana Wamrantapis rispitar

kasunanllapapaq. @ Chaga mayqganpis Dyuspa
Wamranta mana kasurqami, Taytan kachamusha
chaytapis mana kasuyanllapachu.

24 “Chiqaptami nishaykillapapis: Mayqanpis
nuga nishayta kasur, chay mayqganchi
kacChamasha chaypi kriyiqqa, tukuy tyimpupaqgna
kawsanga. Chaynugami manana tukuy
tyimpupaq kastigakanqanachu. Chaqa tukuy
tyimpupaq Kkastigakar wanunanmantagami,
nugata kasumashanrayku, tukuy tyimpupaq
kawsananpaq nikasha. 25 Chiqapta
nishaykillapapis: Chamunganami uk ura, Dyuspa
Wamranta tukuyla kasunanllapapaq. Piru chay
uragami ¢hamushana. Chayraykumi mayqanpis
kananlla Dyuspa Wamran nishanta uyakur,
kriyigkunaga  wanushanmanta  kawsamuq
yupayna tukuy tyimpupaq kawsangallapa.
26 Chaqa imanuchi Taytanmaqa paylla kawsan
chaynullami  Wamrantapis nisha paylla
kawsananpaq. 27 Chaynulla Dyusmanta Shamuq
Runa kashanraykumi, paylla nisha tukuy
runakunata rikar yachananpagmapis.

28 “Piru chaynu nishutiyllapaga amami
kusalata yarpupakunkillapachu. Chaqa chay
ura Chamutingami, chiqapta wanushakunapis
tukuy nishanta uyapar, 29 pampakashanmanta

kawsamungqallapa. Chaymi allinkunalata
rurasha karga, kawsamungallapa tukuy
tyimpupaq kawsananpagna. Nataq mana

allinkunata rurasha kar-shuypaqa tukuy tyim-
pupaq Dyusmanta kastiguta aypananllapapaqgna
kawsamungqallapa”.

Imanumi yachanchik Jesus mantakun nirqa
30Jesusqami niranpis:

“Nuqga munashayllamantagami mana imatapis
ruranichu. Ashwanmi Taytay Dyus nimasha
katin, mayqan imanu katinpis karanlata rikar
yachani. Manami munashaynullata ruraytachu
munani, ashwanmi Taytay Dyus kaChamasha chay
pay munashannulata rurani imatapis. 31 Chaqa
nuga munashaylamanta imatapis rimatiyqa, ri-
mashayga mana sirbiyanmanchu. 32 Piru kanmi
uk, nuga imanu kani nir chigapta rimaqqa.
Chaymi allita yachani, payqa chigapta riman
nugapaq, qamkuna allita intrakanaykillapapaq
nirqga.

33 “Qamkunami uk kutiqa kachakuraykillapa

Juanta, nuqapaq tapunanllapapagq. Piru
Juanta taputinllapa tukuy nishangami chiqap
karan. 34 Nishaykillapapis: Nugaqami

Dyusmanta kani pay chaynu munasha
katin, mana runakuna munashanraykuchu.
Piru chaynugami nishunillapa: Juan ri-
mashankunaqgami kriyir washakanaykillapapaq
karan nir yachanaykillapapaq. 35> Chaqa Juan
yachachikushangami ~ uk  lampara  ratakuq
yupay karan. Chaymi, gamkunaqga chaynu
shumagqta yachachikutinqa, uk ratulapaq aligriyar
uyakuraykillapa.

36 “Piru gamkuna chigapta nugapaq
intrakanaykillapapaqggami, Juan nishanman-
matapis kan uk. Chayqgami Taytay imakunatachi
ruranaypaq nimashankuna. Chaymi ashwan
Taytay munashannulla rurashaykuna ima

allita intrachikun, nuqaqa chigapta Dyusmanta
shamusha kani nirgqa. 37 Chaynulla Taytay
kachamasha chayqa nuqapaq rimaran ima.
Piru gamkunagami rimatinmapis mana
uyapashaykillapa chaynulla nuqga yupayqa
mana rikashaykillapalamapischu. 38 Chaynulla
gamkunagami Dyus nishankunamatapis mana
intrakankillapachu, chay mayqganchi kachamusha
kagpa Wamranpi mana kriyishaykillaparayku.

39 “Qamkunaqami, kutir kutir Tayta Dyus nitin

iskribikashankunata liyinkillapa, chaynuqa
tukuy tyimpupagna kawsashaqllapa nir
yarpur. Piru chaynu iskribikashakuna
nugapaq rimatin liyirmapis, 40 nuqapiqa
mana kriyinayankillapachu, tukuy tyimpuna
kawsanaykillapapaqqa.

41 “Piru, manami runakunaraq nugata
alabamanantachu ministini. 42 Chaqa,
gamkunapaqqgami allita yacChani, Dyusta mana
munankillapachu nirmapis. 43 Nugata Taytay
Dyus kachamatin shamutiyqa, mana kasumar
mana kriyimanankillapachu. Nataq ashwan
uk runa paypa yarpuyninllamanta shamusha
katin-shuypaqa alabar kasuyankimanllapana.
44 Qamkunaqa, ¢imanunari kriyimankillapa?
Chaqa gqamkunaqgami uknikillapa alabashunan-
llapalata munankillapa. Chaynu karmi Taytay
Dyus gamkunata alabashunanllapataga mana
munankillapachu.

45 “Qamkunaga amami yarpunkillapachu
Taytaypa naypanpiqga nuqa uchachashuyashaql-
lapa nirqa. Ashwanmi Moisespi, kusalata

kunfyakayankillapa chay paymi uchachashuyan-
qgallapa. 46 Piru chiqapta Moisespi kriyirqa,
nugapipis kriyinkimanllapa. Chaga Moisesqami
iskribirqa nuqapaq intrachikuran. 47 Chaynu
Moisés iskribishankunapi mana kriyirqa, ¢ima-
nunari Kriyinkillapa nuga willashutiyllapamaqa?”

nir.
6
Jesusmi sinku mil runakunata qararan
(Mt 14.13-21; Mr 6.30-44; Lc 9.10-17)

1 Chaymantami Jesusqa riran Galilea quchapa
uklawn manyanman. Chay quchallami shutiqpis,
Tiberias qu€ha. 2 Chaynu ritinmi, kusala achka
runakuna pullanqa riranllapa. Chaqa paykunaqa
rikasha  karanllapa, Jesus  qgishagkunata
allichar ima achka milagrukunata rurashanta.
3 Chaymantaqa Jesusqa yachakugninkunawan
uk sirkaman iqar taranllapa. 4 Piru chay
diyamantaqa manami maychu karan
Israelmanta runakunapa Pascua fyistanpis.
5 Chaymanta Jesusqa sirkapi tayar chapakurqa,
kusala achka runakuna paypa ikinta shamushata
rikar, yaChakugnin Felipita niran:

—¢Maypitaq kay kwichka achka runakuna-
paqqa, rantiyanchikllapa mikuytaqa?

6 Piru chaynuqami Jesusqa Felipitaga tapuran,
mabir imaninqgashi nir. Chaqga paygami allita
yaChayaranna imanu chay runakunata garanan-
paq nirmapis. 7Chaynu taputinmi, Felipiqa niran:

—Michka dusyintus dinaryu qillaywan tantata
rantishamapis, manami piti pitila mikunanllapa-
pagmapis aypayangachu nir.

8 Chaymantaqa, chay yachakugnin Simoén Pe-
drupa uknin Andresqa, niran:

9 —Kaypimi uk wamritu purichiyan
sibadamanta sinku tantitawan ishkay
piskadituta. Piru chaysituqa, ¢imanunari aypanga
kwichka achka runakunapaqqga? nir.

10 Chaynu nitinmi, Jesusqa yachakugninkunataqa
niran:

—Willayllapa, tukuyla tanqallapa nir.

Chaymi chaypi kusala qiwa Kkatin, tukuyla
chaypi samaranllapa. Chaga chaypi
kagkunaqami, ullqukunala sinku milma (5,000)
kasha kanqgallapa.

11 Chaymanta Jesusqa, chay tantitakunata
aypar payji nir, Taytan Dyusman mafiakurga,
yaChakugninkunata aypachitin, paykunana tukuyla
chaypi tagkunataga aypachiranllapa. Chaynul-
lami chay piskaditukunatapis aypachikutinllapa
munashanllapata mikuranllapa. 12Chaynu mikur
tigllatinllapanaqa, Jesusqa yachakuqninkunata
niran:

—Mikuy subrashankunataga tantayllapa ama
yangalla gqischakananpaqchu nir.

13 Chaymi paykuna tantarga dusi kanastata un-
tachiranllapa, chay sibadamanta sinku tantita
pakikar subrashankunataqa. 14 Chaynu Jesus mi-
lagruta ruratin rikarmi, runakunaqa niyaranl-
lapa:

—~Chiqaptami kay runaqa, Dyuspa rimagnin
kay pachaman shamunanpaq karan chay nir.

15 Piru Jesusqami kwintata qukaran, chay
runakunaqashi amalas apar mantagninllapa-
pagna numranayan nir. Chayta yaharmi, qashan

riran uk kusala atun sirkapa ananman, paylana
kananpagq.

Jesusmi yakupa ananta puriran

(Mt 14.22-27; Mr 6.45-52)

16 Chaymanta limpu amsayatinnaqa, Jesuspa
yaChakugninkunaga chay unaq sirkamanta
ishkimur atun  qufhaman  Chamuranllapa.
17 Chaymi uk yaku karruman igaranllapa, chay
yakullata rir waklaw chimpa Capernaumman
Chananllapapaq.  Piru chay wuras limpu limpu
tutapashana katinmapis, manaragmi Jesusqa
unaq sirkamantaqa tikrakamushachu karan.
18 Chaynu riyatinllapami, chay atun quchaqa
alliplata wakmanta kaymanta maqchikaq
gallariran, kusala jwirti wayra shamushanrayku.
19 Chaymanta imanullapis sinkuta, managachu
saysi kilumitrutana risha karllapaqa, Jesusta
rikaranllapa yakupa ananllata rir paykunaman
shipchaqtana. Chaymi paykunaqga kusalata
manchakuranllapa. 20 Jesusqami niran:

—iNugami kani! jAmami manchakuyllapachu!
nir.

21 Chaynu nitinmi, yahakugninkunaqa yaku kar-
ruman kusa aligrila iqachiranllapa. Chaymi ash-
wan daslana chay riyashanllapa pachamanga
Charanllapa.

Jesustami runakuna maskaranllapa

22 Chaymanta allagninqa, chay atun quchapa
uklaw manyanpi runakuna kidasha kagkunaqa
kusalata Jesuspaq chapakuranllapa. Chaqa
quya-pachami  Jesuspa  yacChakugninkunataqa
rikayatinllapa chay uklayla yaku karru chaypi

kaqgpi paykunala riranllapa. Chaymi yacharanllapa
Jesusqa mana yachakugninkunawanga rishachu nir.
23 Piru chaynu chapakunanllapakamanqami,
wakin yaku karrukunapis Chamuranllapana chay
pwiblu Tiberias shutigpi, Jesus Taytan Dyusta
payji nir, tantitata runakunata garasha karan,
chay lugarpa yatanman. 24 Chaymi runakunaqa,
Jesusta chaynulla yachakugninkunata mana chaypi
tarirqa, chay yaku karrukunaman iqgar riranllapa
Capernaumman, Jesusta maskaq.

Jesusmi tantita kawsachikuqqa

25 Chaynu rir;, chay atun quchapa uklaw
manyanman Char, Jesusta tarirqa tapuranllapa:

—Yachachikuq Taytituy, ¢imurastaq kaymanga
Chamushayki? nir.

26 Jesusqga niran:

—Chiqaptami nishaykillapa: Qamkunagami
chay tigllanaykillapakaman mikushaykilla-
paraykula maskamayankillapa. Manami chay
milagrukunata rurashayta intrakashaykilla-
paraykuchu maskamayankillapa. 27 Amami
chay tukukaq mikuylapaq yarpurchu puriyllapa.
Ashwanmi chay mikuy mana tukukaq, tukuy
tyimpu kawsachikuqglapina yarpuyllapa. Chaymi
Dyusmanta Shamuq Runaqa, mana tukukaq
mikunaykillapatana qushungallapa. Chaqa
Taytan Dyusmi chaynu kananpaqqga nisha.

28 Chaymi, Jesustaqa tapuranllapa:
—Chaynu katinqga, ¢imatataq rurayashaqllapa,
Dyus munashanta ruranayllapapaqqa? nir.

29Jesusqa, niran:

—Dyusqami munayan chay mayqantachi pay
kacChamusha chay paylapi kriyinaykillapalata nir.

30 Chaynu nitinpis, gashan tapuranllapa:

—¢Ima milagruta ruratki rikartaq, kriyishuy-
manllapa, chigapta Dyusmanta shamushayki
nirqa? ¢Chaga imakunatataq ruranki? 31 Unay
rukunchikllapakunamagqami chunllaq lugarpi
‘mana’ shutiq mikuyta mikur kawsaranllapa,
imanuchi Dyus nitin iskribikashanpi nishannulla.
Chaqga niqmi: ‘Paymi unaq syilumanta tantitata
quran mikunanllapapaq’ nir.

32 Chaynu nitinllapami, Jesusqa niran:

—Chiqgaptami nishaykillapa: Chay
mikuytagami unaq syilumanta chigap kawsaq
tantitata qarakuq Taytay Dyus qushuranllapa,
mana Moiseschu. 33 Chaga Dyus chay tantitata
garakuyashanmi, syilumanta shamushana.
Chaymi mayqanpis chay tantitata mikugqa tukuy
tyimpupagna kawsanga nir.

34 Chaynu Jesus nitinmi, paykunaqa niranllapa:

—Taytituy, chay tantitataqga tukuy tyimpu qara-
mastuyllapari, nir.

35Jesusga niran:

—Nugami, kawsachikuq tantitaga kani.
Chaymi mayqanpis nuqgapi kriyir nuqalapina
kunfyakaqga, manana mallagnanga chaynulla
yakunangalamapischu. 36 Piru nishushayllapan-
ullami, qamkunaqa imata ruratiy rikarmapis
mana kriyimankillapachu. 37 Chaga Taytay Dyus
akrashankunagami nuqgaman shamunllapa.
Chaymi mayqganpis nugaman shamuqtagqa mana
itakurchu pullakushaq.

38 “Nuqaqami syilumanta, Taytay Dyus
kacChamatin shamusha kani, mana munashayllata
ruranaypaqchu. Ashwan shamusha kani, Taytay
Dyus munashankunalata ruranaypaq. 39 Chaqa
Taytay Dyus, pay akrar qumashankunataga mana
chinqachinaytachu munan. Chaymi ashwan
jwisyu diya Chamutinga, wanushakunamatapis
kawsachimushaq tukuy tyimpupaqna kawsanan-
llapapaq. 49 Chaga Taytay Dyusgami munan,
mayqanpis nuqata rikamar Kkriyigkunaqa
tukuy tyimpupagna kawsananllapata. Chaymi
tukuy nuqapi kriyir wanutinmapis, maydiya
jwisyu diya Chamutinqa kawsachimushaq tukuy
tylmpupaqna” nir.

41 Chaynu Jesus nitinmi, chay Israelmanta kar-
guyjun runakunaqa pifiakur rimapakuq qallari-
ranllapa. Chaqa Jesusqa kaynu nisha karan:
“Nuqami chay chiqap tantita unaq syilumanta
shamusha chayga” kani nir. 42 Chaymi payku-
naga niranllapa:

—¢Manachu kay runaqga, Josipa Wamran Jesus?
Nuganchikkunami rigsinchikllapa taytanta ma-
manmatapis. Piru ¢imapaqtaq, unaq syilumanta
shamusha kani, niyan?

43 Chaymi Jesusqa paykunataqa, niran:

—Amana yanqgalla pifiakur rimapakuylla-
panachu. 44 Taytay mana akrashankunaqami,
mana nugamanga imanupis shamungallapachu.
Mayqganpis nuqgapi kriyigkunatagami jwisyu
diyapiqa kawsachishaq tukuy tyimpupaqgna.
4 Chaqa Dyuspa rimaqninkuna iskribis-
hankunapimi nin:  ‘Dyusmi tukuyta allita
intrachinga’ nir.  Chayraykumi, Taytay Dyus

nishankunata uyakur kasugkunaga, nuqamanna
shamungallapa.

46 “Manami mayqanpis Taytay Dyustaqa
rikashachu. Nataqg Dyusmanta shamusha
chaylami allita rigsin. 47 Chigaptami nishaykil-
lapa: Mayqanpis nuqapi allita kriyigkunaqami
tukuy tyimpupagna kawsangallapa. 48 Chaqa
nugami kawsachikuq tantitaqa kani. 49 Chay
unay rukuykillapakuna chunllaq lugarpi ‘mand’
shutiq mikuyta mikurmapis, wanuranllapa.
50 Piru nugaqgami willashuyanillapa chay
tantita syilumanta shamusha chaypaq. Chaymi
mayqganpis chayta mikuggqa manana maydiyapis
wanunganachu. 51 Nugami chay kawsaq tantita
syilumanta shamusha chayqa kani. Chaymi
mayqanpis chay tantitata mikuqga tukuy
tyimpupaqgna kawsanga. Piru chay tantitaqami
nugapa kwirpuylla. Chaymi kwirpuytaqa
qukuyani tukuyla runakunata washarna, tukuy
tyimpu kawsachinaypaq” nir.

52 Chaynu Jesds nitinmi Israelmanta
karguyjunkunaqa paykunapura kusata
willanakuq qallariranllapa:

“¢Imanutaq paypa kwirpunllataga qara-
mayashunllapaqa?” nir.

53 Chaymi Jesusqa paykunata niran:

—Chiqaptami nishaykillapa: Qamkuna,
Dyusmanta Shamuq Runapa kwirpunta mana
mikur chaynulla yawarninta mana upyarqa,
Dyuspaqgqa wanusha yupayna Kkankillapa.
>4 Nataq nuqapi kriyir chay kwirpuyta mikug,
yawarniyta upyagkuna-shuypaqa tukuy

tyimpupagna kawsanga. Chaymi jwisyu
diyapiqa, kawsachishaq wanusha katinmapis.
55 Chaqa kwirpuywan yawarniymi chigapta
kawsachikun. Chayna, manana mallagnangal-
lapa, yakunanqallapalamanapischu. 36 Chaymi
kwirpuyta mikuq, yawarniyta upyagkunaqa,
nugapa pullay katin, nugapis pullan kashag.

57 “Tukuy tyimpupaq kawsaq Taytaymi
kaChamasha. Chaymi kawsani Taytay munashanta
ruranaypag. Chaynullami  mayqanpis
mikumaqqa, nuqgarayku kawsangqallapa.
>8 Kananmi willashuyanillapa unaq syilumanta
shamusha tantitapag. Chay tantitaqami,
mana unay rukuykillapakuna chunllaq
lugarpi ‘mana’ shutiq mikuyta mikuranllapa
chaynuchu. Chaqa paykunaqa chay ‘mand’
shutiq mikuyta mikurmapis, wanuranllapa. Piru
syilumanta chay tantitata mikugkunagami tukuy
tyimpupaqgna kawsanqallapa” nir.

59 Jesusqami tukuy kaykunataga Capernaumpi
tantakananllapa wasipi tantakasha Kkatinllapa
yachachikuran.

Jesus  nishankunami  tukuy  tyimpupaq
kawsachikun

60 Jestis chaynu yachachikutin uyaparllapami
paypi achka kriyigkunaqa, kaynu niranllapa:

—Kay niyashankunataga manakish ru-
rayashunllapachuqa. ¢Pitaq chaqga kasuyanqgaqa?
nir.

61 Chaynu yarpupakuyanllapa nir kwintata
qukarmi, Jesusqa kaynu nir tapuran:

—¢Chay  yaChachikushaychu, mana allinta

yarpuchishuyanllapa? 62 Piru Dyusmanta
Shamuq Runa rikayatkillapa, unay kashanllaman
tikrakatinga, ¢imaniyankillapataq kanga?
63 Tayta Dyuspa Ispiritunmi tukuy tyimpupaq
kawsachikuqqa. Chaga mayqgan runapismi
mana chaynu kawsachikuytaga puytinchu.
Chayraykumi nuga nishushayllapaqa

kawsachikuq kar, kriyitkillapagqa tukuy tyim-
pupagna kawsachishunqallapa. 64 Piru chaynu
katinmapis qamkunamanta wakinnikillapagqami
mana kriyimanllaparaqchu.

Jesusgqami chaynuga niran, chaqa paygami
unaymanta-pacha, maygankunami mana kriyin-
gallapachu, chaynulla mayganmi kuntrankuna-
man qukuyanga nir yachashanrayku. 65 Jesusqami
niranpis:

—~Chayraykumi nishurayllapapis: Mayqanta
Taytay mana akrasha katinga, manami nuqgapi
kriyiytaqga puytinchu nir.

66 Chaynu Jesus nitinmi, chaymanta-pacha
achka runakuna ashur, manana paywanchu
puriranllapa. 67 Chaymantami, Jesusqa dusi
yachakugninkunataqa tapuran:

—¢Qamkunapischu nugamanta ashur rinayankil-
lapana? nir.

68 Chaymi Sim6n Pedruga niran:

—Piru Taytituy, ¢maygqanmannari rishaqllapa?
Chaga qam nishaykikunagami chigapta tukuy ty-
impupaq kawsachikun. 69 Nugqakunagqami gampi
kriyishana kanillapa. Chaymi yachanillapa, qamqa
Dyuspa Akrashan kusala Allin Wamran kanki, nir.

70 Chaynu Pedro nitinmi, Jesusqa niran:

—¢Manachu gamkunataqga dusikillapata
akrashurayllapa? Piru gqamkunamanta ukqami,
dyablupa yarpuyninwan kashanrayku, dyablu.

71 Chaynu nirqami, Jesusga chay Simén Iscari-
otipawamran Judaspaq, niran. Chaga chay paymi
dusi yacChakugninkunamanta karmapis, Jesustaqa
kuntrankunaman qukunanpaq karan.

7

Jesuspa ukninkunami paypi mana kriyiranlla-
pachu

1 Chaymantami Jesusqa yachachikur
tukuy Galileapa lugarninkunapi puriran.
Chaqa, paygami mana Judeapi kaytaqa
munaranchu, Israelmanta  karguyjunkuna
wanuchinanllapapaq maskashanllaparayku.
2 Piru chay Israel runakunapa uk fyistan

Enramada ™ shutiq chay shipchamuyatinnaqa,
3Jesuspa ukninkunaga kaynu niran:

—Ama kaypi kidarchu, riy Judeaman. Wakpi,
kriyigkunapis rikananpaq gam tukuy ima
rurashaykikunata. 4Chaqga, mayqganpis rigsikayta
munagqami imatapis mana  pakapllaqa
ruranchu. Chayraykumi kay rurashaykikunataqa
tukuypa naypanpina ruray nir.

* 7:2 Enramada fyistataqami chay Israelmanta kagkuna ru-
ragllapa kusichankunata tukchishana kar. Chaymi chay diyaku-
napiqa achka chukllitakunata girupa yurankunawan ruraqllapa,
unay rukunllapakuna Egiptumanta llugshimushanta yarpunanl-
lapapaq nir. Kaypaq masta intrakanarqa rikashunllapa Levitico
23.33-43.

> Chaynumi paykunaga niranllapa, ukninkuna
karmapis mana kriyishanllaparayku. 6 Chaymi
Jesusqa niran:

—Manami tukuy imata ruranaypaq
uragqa Chamusharaqchu. Piru qgamkunapaq-
shuypaqgami, ima uraspis kusala allin. 7 Kay
pachamanta kagkunaqga, mana Chignishuyta
puytinllapachu gamkunataga.  Piru nugqata-
shuypaqa Chignimanllapa, kusala mana allin
rurashanllapakunata willar rikachishayrayku.
8 Riyllapa qamkunala fyistamanga. Nugqa-
shuypaga manaraq rishaqchu. Chaqa
manaraqmi tukuy imata ruranaypaq uraga
C¢hamushachu nir.

9 Chaynu nirmi, payqa Galileallapi kidaran.

Jesusmi Enramada fyistapi

10 Chaymanta ukninkuna ritinnaga, Jesuspis
riran fyistamanqa. Piru, manami mayqanpis
yachatinchu, uyarala riran. 11 Nataq chay Is-
raelmanta karguyjunkunaqa, fyistapiqa kusata
maskayaranllapa Jesustaqa. Chaymi niyaranl-
lapa:

—¢Maypitaq kanga chay runaqa? nir.

12° Chay runakunamanta wakinkunami
kusalata rimayaqllapa Jesuspaqqa. Ukkunami
niyaqllapa: “Kusa allin runami” nir.  Nataq
ukkuna-shuypaqa niyaqllapa: “Manami, ashwan
runakunata llullachin” nir.

13 Piru pakakugnulami rimagqllapa
paypaqqa, Israelmanta  karguyjunkunata
manchashanllaparayku.

14 Fyista qallarishanmanta lamtarpina
katinqga, Dyusta adurananllapa wasiman Jesusqa
yaykur, qallariran yachachikugq. 15 Chaymi,
chay Israelmanta karguyjunkunaqga kusa
dispantakashalla ninakuyaqllapa: “;Imanutaq
kayga kusalata yathan mana maydiyapis
istudyasha karqga?” nir.

16 Jesusqami paykunataga niran:

—Kay yaChayashaygami mana nuqapachu,
ashwanmi  chay mayqganchi  kaChamasha
chaypa. 17 Chaymi mayqanpis Dyus
munashanta ruranaqga, yachayta puytinga
kay yachachikuyashayqa, Dyusmanta managachu
nuqallamanta nirmapis. 18 Chaga mayqanpismi
payllamanta rimaqqa, runakuna alabananlapaq
rimanllapa. Piru, chay kachamuran chayta
alabananllapapaq rimaqqami, karanlata riman.
Chaynulla, paypiga mana ima mana allinkunaqa

kanchu. o
19 «sManachu Moisés, Dyus mantakushanta

qushuranllapa?  Piru manami mayqannikil-
lapalapis kumplinkillapachu. Chayraykumi
wanuchimanayankillapa®.

20 Piru, runakunagami niranllapa:

—iQamgami dyablupa yarpuyninwan kanki!
¢Pitag wanuchishunayan? nir.

21Jesusqa niran:

—Tukuyla gamkunaqami chay samana
diyapi uk milagruta rurashaylapaq kusalata
yarpupakur dispantakankillapa. 22 Piru
Moisesmi, qamkunata nishuranllapa chay sifial
kustumrita ruraskinaykillapapaq, michka mana
paypa mantakuynin katinmapis. Chaqga chay sifial

kustumriqami unay rukuykillapakunamanta

karan. Chaymi qamkunamaqga michka
samana diyapimapis chay kustumritaqa
rurankillapa. 23 Chaynu gamkuna Moisés

mantakushannulla kumplinaykillapapaq nir
samana diyapimapis uk ullqu wamrituwan
chay sifial kustumrita rurarqa, ¢imapaqtaq nuga
uk runapa tukuy kwirpunta samana diyapi
allichashaypaq pifiakunkillapa? 24 Chayraykumi
manaraq allita yaCharqa ama uktaqa kusalata
uchachayllaparagchu. Ashwanmi allita yachar,
ima niytapis puytinkillapa nir.

Jesusmi riman maymantami payqa nir

25 Jerusalén pwiblupi tagkunamanta wakinmi
kaynu nir tapukayagqllapa:

“¢Manachu kayta maskayanllapa wanuchinanl-
lapapaq? 26 Chaypi wakmaqa tukuypa naypanpi
rimayan. Piru manami mayqanpis willayanchu.
Wak karguyjunkunapis¢hi ¢Dyuspa Akrashan
Cristun wak runaqa nir kriyishanllaparayku
mana willanllapachu? 27 Nataq nuganchikkuna-
shuypaqami yachanchikllapa maymantami
kay runaqa nirmapis. Chaqa chiqap Dyuspa
Akrashan Cristun shamutinqga, mana mayqganpis
yachanqachu maymantami shamun nirmapis”.

28 Chaynu nitinllapa uyaparmi Jesusqa Dyusta
adurananllapa wasipi yachachikuyarqa, kusa
jwirtita kaynu niran:

“iChayqaCthi gamkunaqa rigsimayankillapaga
maymantami kani nirmapis! Piru manami nuqa
munashaynullachu shamusha kani. Ashwanmi
uk kacChamasha katin shamusha kani. Payqami

kusa allinla, chaynulla imatapis karanta ima
ruran. Chaynu katinmi gamkunaga mana
rigsinkillapachu. 29 Nataq nuqa-shuypagami
allita rigsini paymanta shamushayrayku. Chaqa
paymi kay pachamanga ka¢hamasha” nir.

30 Chaynu nitinmi, aypar wanuchinaranllapa.
Piru manami mayqanlapis puytiranllapachu.
Chaga manaragmi wanunanpaq urachu
karan. 31 Nataq kusala achkami wakinkunaga
kriyiranllapa paypiqa. Chaymi kaynu
niyaranllapa:

—¢Dyuspa Akrashan Cristun shamurqachu, kay
runa mana ruraypaq imakunata, milagrukunata
rurayashanmantaga masta rurayanga? nir.

Fariseukunami kacChakuran Jesusta aypananlla-
papaq

32 Fariseukunami, wakin runakuna Jesuspaq
rimaqta uyaparanllapa. Chaymi, paykunaqa ku-
rakunapa mantagninkunata, Dyusta adurananl-
lapa wasipi wakin kuytakugkunata kacharanllapa,
Jesusta aypananllapapag. 33 Piru Jesusqa niran:

—Qamkunawangami mana unaylatanachu
kashaq. Chaymi ashwan tikrakashaqna chay
mayqanchi kathamaran chayman. 3¢ Chaynami
gamkunaqa kusalata maskamarpis mana
tarimankillapachu. Chaga manami chay
kayashaymanga riyta puytinkillapachu nir.

35 Chaynu nitinmi, Israelmanta karguyjunku-
naga, paynin paynin kaynu ninakuqllapa:
“¢Maymantaq kayqa riyanga, nuqanchikkuna
mana tarinapaqqa? ¢Managachu riyanga
Israelmanta runakuna wuklaw pachakunapi



San Juan 7:36 xliv San Juan 7:40

shikwakasha tan chaykunaman, chaypina
mana Israelmanta kagkunata yachachiq?
36 sIma nishaq nirtaq niyanqa: ‘Qamkunagami
maskamarpis mana tarimankillapachw’, ‘Chaqa
nuga kayashaymanga mana puytinkillapachu
riyta’ nirqa?”

Mayqanyakunaqqa, nuqaman shamur upyanqa

37 Chay fyista tukukanan diyami T kusala mas
allin karan. Chaymi Jesusqa chay diyapi sharir
kusa jwirtita kaynu niran:

“Mayqan yakunaqgga, nugaman shamunga.
Chaymi kriyirqa yakuta upyaq yupayna kanqa,
38 Dyus nitin iskribikashanpi nishannulla.
Chaga ninmi: Mayqanpis nuqapi kriyigpa
yarpuyninpiqgami riyu yaku riq yupay kanga
nir”.

39 Chaynu nirqami Jesusqa yachachikuyaran,
paypi kriyigkunaqashi Dyuspa Santu
Ispiritunwanna kangallapa nir. Piru Jesus
manaraq wanur kawsamusha  katinmi,
Tayta Dyuspa Santu Ispiritunga manaraq
kriyigkunawanchu karan.

Runakunami ukmanta ukmantayarpur chigan-
chanakuranllapa
40 Chaymantami wakin runakuna Jesus nis-
hanta uyaparqa, kaynu niyaranllapa:

T 7:37 Chay fyista tukukay diyapi kustumrinllapa katin, ku-
rakunala yakuta altarman ithaq. Chayta ruraran yarpunanl-
lapapaq Dyus rumimanta yakuta unay rukunkunata upyachir
kawsachisha kaq chayta. Chaymi Jesusga niran “Mayqan yaku-
nagqgqa nugaman shamur upyanga” nirqga, payna chay yaku
kawsachikuq yupay kar.

—~Chigaptami kay runaga Dyuspa uk rimaqnin
shamunanpaq karan chay, nir.

41 Ukkunagqa niqllapa:

—Kaymi Dyuspa Akrashan Cristun nir.

Piru ukkunaqa niqllapa:

—iManami! Chaga Dyuspa Akrashan
Cristunqami mana Galileamantachu kayta
puytin. 42Chaga Dyus nitin iskribikashakunapimi
nin:  ‘Dyuspa Akrashan Cristunqashi unay
gubyirnu Davidpa ayllunmanta kanga. Chayshi
David yupaylla Belén pwiblumanta kanga’ nir.

43 Chaynu nir Jesuspaq ukmanta ukmanta
yarpurmi tukuyla runakuna limpu chigan-
chanakuranllapa. 44 Chaynullami Dyusta
adurananllapa wasipi wakin kuytakugkunaqa,
aypar prisunayaqgllapa. Piru manami mayqganpis
chaynuga ruraranllapachu.

Karguyjunkunami Jesuspi mana kriyiranlla-
pachu

45 Chaymantami Dyusta adurananllapa
wasipi kuytakugkunaqa, tikrakar riranllapa
fariseo runakuna, kurakunapa mantagninkuna
kayashanllapaman. Chaymi tapuranllapa:

—c¢Imapaqtag mana apamushaykillapa? nir.

46 Paykunaqa niranllapa:

—Mana mayqanpis chay runa yupay kusa shu-
magqtaqa rimashachu nir.

47 Chaymi, chay fariseo runakunaqa, niranl-
lapa:

—¢Qamkunapischu dijakatkillapa 1lul-
lachishushallapa? 48  Manaqachu ¢paypi
mayqannin mantagninchikllapa, managa wakin

fariseo masinchikkunapis ‘Dyuspa Akrashan
Cristun’ nir kriyishallapa? 49 Piru, chay runakuna
Dyus nitin Moisés mantakushankunata mana
intrakarmi, Jesustaqga ‘Dyuspa Akrashan Cristun’
ninllapa. Chayraykumi Dyus paykunataqa
kastiganqa.

50 Chaymi fariseo runakunamanta Nicodemo,
uk tuta Jesusta rikaq risha karan chayqa, niran:

51 —Nuganchikkunapaq Dyus unay
mantakushanpimi nin: Manashi mayqgan
runatapis ima niytapis puytinchikchu, puntata
paypaq mana imata rurasha nir yachar, uyapasha
ima karqa.

52 Chaynu nitinmi, wakinkunaqa niranllapa:

—¢Qampischu Galileamanta kanki? Dyus nitin
iskribikashakunatami allita liyiy. =~ Chaynumi
yachanki Galileamantaga Dyuspa uk rimagninga
mana kayta puytinchu nir. 33 Chaymantami was-

inman riranllapana. {

8

Jesusta uchachanaranllapa

1 Nataqg Jesusgami Olivos sirkaman riran.
2 Allagmanta achkiyatinnaga gashan riran
Dyusta adurananllapa wasiman. Chaypimi
runakuna payman qimikatin, chaylapi tar
yaChachikuq qallariran.

3 Chaymi chaymanga, Moisés mantakushanta
yaChar yachachikugkuna, fariseo runakunaqga uk
warmi ukwan ukwan punuqta tarishanllapata

} 7:53 wakin iskribikashakunapimi 7.53 - 8.11 mana rikarinchu.

aparanllapa. @ Chaymantami chay warmitaqa
tukuypa €haypinpi shachir, 4 Jesustaqa niranllapa:

—Yachachikuq Taytituy, kay warmimi runan
kaqta ingafiar, uk runawan punugqta tarisha kanil-
lapa. > Chaqa Dyus nitin Moisés iskribishanpimi
nin: Waknu tukuq warmitaqgashi rumillawan
sitar wanuchiypaq. ¢Qam-shuypaga ima ninkitaq?
nir.

6 Paykunagami chaynuqga tapuranllapa Jesus
ima mana allinta rimatinga, chaylapagna
uchachananllapapaq. Piru Jesusqa piratar
didunwan  pachapi  iskribiq  Churakaran.
7 Chaymanta mas tapuyatinllapami, Jesusqa das
sharir niran:

—Qamkunamanta mayqannikillapa mana
uchayjun kagmi naypaqtaqa sitanga nir.

8 Chaynu nirgami, qashan piratar iskribiq
Churakaran pachapiqa. 9 Chaynu nitin uyaparmi,
kusa wuchayjun kashanllaparayku pingakur
ukninpis ukninpis chay runakunaga riq
qgallariranllapa. Ashwanmi chay puntata
rigkunaga mas rukukagkuna karan. Chaynumi
tukuyla ritinnaqa chay warmiqa paylana kidasha
karan. Chaymi Jesusqa, 10 piratayashanmanta
alsakamur tapuran:

—Mamitay, ¢maypitag  chay  runakuna
uchachashugkunaqga? ¢Manachu mayqganninpis
sitashuran? nir.

11 Warmisitaga niran:
—Manami Taytituy.
Chaymi Jesusqa niran:

—Nugapismi mana sitashaykichu. Ashwanmi
kananga rikuyna. Piru amanami uchakunki-
nachu nir.

Jesusmi tukuypa achkirachikugnin
12ChaymantamiJesusqa gashanpis runakunata
willaq qallariran kaynu nir:

—Nugami tukuypa achkirachikugnin kani.
Chaymi mayqganpis nuqgata kasumaqqa,
achkiraqglapina kawsanga. Chaynugami manana
maydiyapis tutaparagpinachu kawsangallapa.

13 Chaynu Jesus nitinmi, fariseo runakunaqga
niran:

—Qamgami chaynuqga qamllapaq rimayanki.
Chaymi chay rimashaykiqa mana imapaqpis
sirbinchu nir.

14 Chaynu nitinllapami, Jesusqa niran:

—Nuga rimashayqami chigap, michka

nuqallapaq rimatiymapis. Chaga, nugami
yaChani maymanta shamusha kani, may-
manmi riyani nirmapis. Nataq gamkuna-

shuypaga mana yachankillapachu nuqapaqqa,
maymantami kani, maymanmi riyani nirmapis.
15 Qamkunami runakuna munashannulla rikar
uchachamankillapa. Nataq nuqa-shuypaqami
mana mayqgantapis uchachanichu vyanqa
illagmantaqa. 16 Piru mayqanta allita rikar
yacCharqami, Dyus munashannulla chiqapta rikar
yachashaq. Chaga manari nuqalachu chaytaqa
rurashag. Ashwanmi Taytay Dyus nuqata
kaChamaqwan pulla runakunataqa allita rikar
yachashagllapa. 17 Chaqa Moisés qamkunapaq
mantakushanpimi kaynu nin: ‘ITmapaqpis
ishkay tistigukuna chayllata rimatinshi ima

nishanllapapis sirbin’ nir. 18 Chaynu katinmi,
nuqgapis nuqallapaq rimarqga, uk tistigu kani.
Chaynulla Taytay kacChamasha chay paypis,
nugapaq rimarqa paypis uk tistigu. Chaymi
chay rimashaykunapaqqa, ishkay tistigukunana
kanillapa Taytaywanga nir.

19 Chaynu nitinmi tapuranllapa:

—¢Maypitaq Taytaykiga? nir.

Jesusqga niran:

—Qamkunagami mana rigsimankillapachu.
Chaynulla Taytaytapis mana rigsinkillapachu.
Chaga nuqata rigsimayarllapaqa, Taytaytapis
rigsiyankimanllapa nir.

20 Tukuy kaykunatagami Jesusqa Dyusta
adurananllapa wasipi yachachikuran, chay
ufrindata  Churananllapa  kajunkuna tanan
kwartupi. Piru, manami mayqanpis paytaqa
ayparanllapachu. Chaga manaragmi chaynu
kananpaq uraga ¢hamusharaqchu karan.

Nuqa rishaymanqa mana riyta puytinkilla-
pachu

21 Chaymantami Jesusqa gashan paykunataqa
niran:

—Nugagami riyanina. Chaynu ritiymi
gamkunaqga  maskamankillapa. Piru
manami tarimankillapanachu. Chaymi chay
uchaykillapallawanna tukuy tyimpupaq
wanunkillapa. = Chaga nuqga rishaymangami
gamkunaqga mana riyta puytinkillapachu nir.

22 Chaymilsraelmanta karguyjunkunaqga niran-
llapa:

—¢Wakga paylla wanuyta munarchu imataq ni-
mayanchikllapa pay riyashanmanga mana riyta
puytishunllapachu, nirqa? nir.

23 Chaymi Jesusqa niranpis:

—Qamkunaqgami kaymanta kankillapa.
Natag nugqaqami wunaq syilumanta kani.
Chaynulla qamkunagami kay pachapi, Dyusta
mana rigsigkunamanta kankillapa. Nataq
nugaga mana kay pachamantachu kani.
24 Chayraykumi nishurayllapa uchaykillaparayku
wanunkillapa nirqa. Chaga nuqata ‘Pimi kani’
nir, mana kriyimarllapaqa, uchaykillaparayku
wanunkillapa tukuy tyimpupagna nir.

25 Chaynu nitinmi, tapuranllapa:

—¢Pitag qamqa kanki? nir.

Jesusqa niran:

—Nugagami puntamanta-pacha willashushal-
lapana kani. 26 Nuqapami kan achka
gamkunapaq rimanaypaq, imanumi kankillapa
nir rikar yacChashushallapana Kkar. Nuga
willashushayllapagami chiqap. Chaga nugata
kacChamasha chayqami, chigapta riman. Chaymi
nugqa willashushayllapaqa, chaylla chay
kacChamasha nishanwanga nir.

27 Piru paykunagami, mana intrakaranlla-
pachu Taytan Dyuspaq chaynu parlatinlla-
pamapis. 28 Chayraykumi Jesusqa niran:

—Qamkunaqga, Dyusmanta Shamuq Runata
unagman alsaraq, rigsinkillapa Dyusmanta
shamusha kasha nirqa. Chaynullami
yachankillapa manami imatapis nuqgallaga
ruranichu nir. Ashwanmi rimani Taytay
Dyus yachachimashanlata. 29 Chaga nugqata

kaChamaq Taytaygami, nugawan. Chaymi, mana
nuqalataqa dijamashachu. Chaqa nuqaqgami pay
munashannulata rurani nir.

30 Chaynu Jesus nitinmi, kusa achka runakuna
kriyiranllapa paypiqa.

Kriyigkunagami manana dyablupa sirbignin-
nachu

31 Jesusmi chay Israelmanta runakuna paypi
kriyishakunataqa kaynu niran:

—Qamkuna, nuga nishaykunapi kriyishaykil-
lapanulla kawsarqgami, chiqap yachakugniykunana
kankillapa. 32 Chaynulla chay chiqap kaqtana
rigsinkillapa. Chaymi ashwan chay chiqap kaqqa
tukuy imamanta washashungqallapa.

33 Chaynu Jesus nitinmi, paykunaqa niranllapa:

—Nugakunagamiunay rukuyllapa Abrahampa
ayllunmanta kanillapa. Chaynu karmi mana
mayqanpa sirbigninlamapischu kasha kanillapa.
Piru, ¢imapaqtaq qamga ninki tukuy imamanta
washakankillapa nirqa?

34Jesusqa niran:

—Chiqaptami nishaykillapa: Tukuy
uchakugkunagami  chay  uchapaqa  sir-
bikugninna. 35 Chaqa uk sirbikugmaqa uk
wasipiqa mana tukuy tyimpupaqqga kidayta

puytinchu. Piru chay wasimanta kaqpa
wamran-shuypaqgami, tukuy tyimpupaqna
wasinpiqa kidan. 36 Chaynullami Dyuspa

Wamran tukuy imamanta washashutinllapaqa,
chigaptana washakasha kankillapa. 37 Nugagami
yaChani qamkunaqga Abrahampa ayllunmanta
kankillapa nirmapis. Piru, gamkunami nuqa

nishushayllapata mana kasunashaykillaparayku
wanuchimanayankillapa. 38 Chaga nuqami,
Taytay willamashanta, rikachimashanta
gamkunataga willashunillapa. Piru qamkuna-
shuypaqami chay uk taytaykillapa nishanta uyar,
munashanlata rurankillapa nir.

39 Chaymi, paykunaqa niranllapa:

—iTaytayllapagami rukuyllapa Abraham karan!

Chaynu nitinllapami Jesusqa niran:

—Qamkuna chiqgapta Abrahampa
wamrankuna karqa, pay rurashankunallata
rurayankimanllapa. 40 Piru gamkunagami

manana imanutaq Abraham allinlata ruraq
chaynunachu kawsankillapa. Chaymi ashwan
nuga, Dyus willamashanta karanta willashutiyl-
lapamapis qamkunaqa wanuchimanayankillapa.
41 Chaynugami qamkunaga chay uk taytaykillapa
munashannullata rurayankillapa nir.

Chaynu Jesus nitinmi, paykunaqa niranllapa:

—Manami mayqganpa jwira wamranchu kanil-
lapa. Nugakunaqami uk Taytayjunla kanillapa.
iPayqami Taytayllapa Dyus! nir.

42 Chaynu nitinllapaqa, Jesusqa niran:

—~Chiqapta Taytay Dyus, taytaykillapa
katinqga, nugata  munamayankimanllapa.
Chagqa nugaqami kaypi kani Dyusmanta
shamushayrayku. Manami munashayl-

lamantachu shamusha kani. Ashwanmi
Taytay Dyus KkacChamasha kay pachaman

shamunaypaqqa. 43 ;Imapaqtaq gamkunaga
mana intrakayta puytinkillapa nuga
willashutiyllapaqa? Piru qamkunaqami
rimashayta mana uyakunashaykillaparayku,

mana intrakankillapachu. 44 Qamkunapa
taytaykillapagami dyablu. Chaymi, paypa
kagninkuna kar munashanlata rurankillapa.
Chaqa dyablugami qallarishanmanta-pacha
wanuchikuq karan. Chaynulla chay chiqap
kagpi kayta mana puytishanrayku, mana
imalatapis karantaqa rimanchu. Chaymi imata
rimarpis tukuyta llullakurla riman. Chaynu
kashanraykumi tukuy llulla rimaqpagqa taytan.

45 “Piru nuqa karanta rimatiymapis,
gamkunaga mana kriyimankillapachu. 46 Mabir
¢maygannikillapatag nugata qamga uchayjun
kanki nimayta puytinkillapa? Nuga karanlata
rimatiyqa, ¢imapaqtaq mana Kriyimankillapa?
47 Chagqa Dyusmanta kagkunagami, Dyus
rimashankunata uyakur kasunllapa. Piru
gamkunagami mana Dyusmanta kashaykilla-
parayku, mana uyakunankillapalamapischu”.

Cristuqami Abrahammantaqa naypaqllata
karanna

48 Chaymantaqa chay Israelmanta
karguyjunkunaqa niranllapa:

—Qamgami chay Samariamanta runa,
chaynulla dyablupa yarpuyninwan kanki nirqa,
manami pantarchu karanta willashuyanillapa.

49 Jesusqga niran:

—Manami ima dyablupa yarpuyninwanmapis-
chu kani. Ashwanmi tukuy imatapis rurani Tay-
tayta rispitar kasushayrayku. Nataq qamkuna-
shuypagami mana kasumankillapachu. 50 Piru
nugagqa manami alabamanaykillapataqa
ministinichu. Ashwan Taytaymi chaynu

kanantaqa munan. Chaqga Paymi tukuyta allita
rikar yachanga. 51 Chiqaptami nishaykillapa:
Mayqanpis nuqa rimashayta chiqapta kasur
kawsagkunaqami mana wanurchu tukuy
tyimpupaqna kawsangqallapa nir.

52 Chaynu nitinmi, Israelmanta karguyjunku-
naqa niranllapa:

—Kanan-shuypaqgami chiqaptana yachanillapa
gamga chiqapta dyablupa yarpuyninwan kanki
nirqa. Chaqa Abraham, chaynulla Dyuspa wakin
rimaqgninkunapismi wanuranllapa. Nataq qam-
shuypaqa ninki: ‘Nuqga rimashayta kasugku-
nagqami mana wanurchu tukuy tyimpupaqna
kawsangqallapa’ nir. 53 ;jManaqachu qamga taytayl-
lapa Abrahammanta mas kanki? Paymiwanuran.
Chaynulla Dyuspa rimagninkunapismi wanuran-
llapa. ¢Imanu runa kaytataq qamga munanki? nir.

>4Jesusqa niran:

—Nugqalla alabakanaypaq rimayatiygami, chay
rimashaygqa mana imapaqpis sirbinmanchu.
Nataq chay alabamaq chayqami Taytay,
chay mayqgantachi gamkuna Dyusniy
niyashaykillapalla. 55 Piru gamkunagami
mana paytaqa rigsinkillapachu. Nataq nuga-
shuypaqa allita rigsini. Piru imanupi paytaqa
mana rigsinichu niyar-shuypaqami, nuqgapis
kusala llulla kayman gamkuna yupaylla.
Chaga chaynu chiqapta rigsiq karmi, pay

rimashankunata intrakar kasur ima kawsani.
56 Nataq unay rukuykillapa Abrahamgami

nuga imanu shamunaypaq nir rikananpaq kar,
rikashanrayku kusalata aligriyaran nir.

57 Chaynu nitinmi, Israelmanta karguyjunku-
naqa, Jesustaqga kaynu niranllapa:

—Manami sinkwinta afiuyjunlamapischu kanki.
¢Piru ninki Abrahamta rikasha kani nir?

58 Chaynu nitinllapami, Jesusqa niran:

—~Chiqgaptami nishaykillapa: Nugqaqami Abra-
ham manaraq kayatin, karayllana nir.

59 Chaynu nitinqa, Israelmanta karguyjunku-
naqa rumikunata ayparanllapa Jesusta sitanan-
llapapaq. Piru payqami runakunapa rurinta
pakakuqnulla Dyusta adurananllapa wasiman-
taqga llugshiran.

9

Jesusmi syigu nasisha runata allicharan

! Chaymanta uk lugarta pasayarnaqga, Jesusqa
rikaran uk runa nasishanmanta-pacha syigu
kaqta. 2 Chaymi yachakugninkunaqa Jesustaqa
kaynu nir tapuranllapa:

—Yachachikuq Taytituy, ¢imaraykutaq kay runagqa
syigu nasisha kasha kanqga, taytankunapa uchan-
raykuchu, manaqgachu paypa uchanrayku?

3 Chaynu taputinllapami, Jesusqa niran:

—Manami paypa uchanrayku, chaynulla tay-
tankunapa uchanraykuchu chaynuga nasisha.
Ashwanmi chaynuqga nasisha karan pay alliy-
atin rikar, Tayta Dyuspaq allita yachananllapapagq.
4 Chayraykumi achkilla katinraq chay kachamasha
kaqgpa trabajuntaqa rurashunllapa. Chaqga tu-
tapananpaq urami Chamungana. Chaynu tutap-
atingami manana mayqganpis trabajanqganachu.

> Chaga nuqa kay pachapi karllaragmi, tukuypa
achkirachikuqnin kani nir.

6 Chaynu nirnaqami Jesusqa pachaman
tuqakur, tugayninwan lluchkitata rurar, chay
syigupa nawinta 7 salar kaynu niran:

—Rir paqakuy Siloé shutiq quchapi. (Siloimi,
rimayninchikpiga munan niyta ‘Kathamusha’ nir).

Chaymi chay syiguqa rir paqakurqa, rikakurna
tikrakamuran. 8 Piru paytagami chay yatanpi
tagkuna, chaynulla wakinkunapis unaylla
rikasha karanllapa limusnata mafakur taqta.
Chaymi chay runakunaqga kaynu ninakuqllapa:
“¢Manachu kay runaga limusnata mafakur taq
chay?” nir.

9 Ukkunaga niyaqllapa: “Chiqaptami pay” nir.

Ukkuna-shuypaqa niyaqllapa: “Manami pay-
chu. Michka kusa paynu karmapis” nir.

Piru chay alliyasha runagami niyaq: “Ari,
nugami kani” nir.

10 Chaymi tapuranllapa:

—cImanutaq kananga rikakuyta puytinki? nir.

11 Chay alliyasha chayqa, niran:

—Chay runa Jesus shutiqmi pachalapi tuqayn-
inwan lluchkitata rurar, nawiyta salar nimaran:
‘Rir chay qucha Siloé shutigpi paqakuy’ nir.
Chaynu nimatin paqakurmi, rikakuyta puyti-
rayna.

12 Chaymi gashan tapuranllapa kaynu nir:

—¢Maypitaq chay runaqa?

Payqami niran:

—Manami yachanichu nir.

Fariseukunami syigu alliyashata tapuranllapa

13-14 Jesusqami samana diyapi lluchkitata
rurar, chay syigu runata allichashanqa karan.
Chaymi, unay syigu kasha runataqa aparanllapa
fariseukunaman. 15 Chaymantami, paykunaqa
tapuranllapa:

—cImanutag kananga rikakuyta puytinkina? nir.

Payqami niran:

—Nawiyta lluchkitawan salatin, rir
paqakushaymanta-pachami kananqga
rikakunina.

16 Wakin fariseo runakunagami niranllapa:

—~Chayta rurashaqami mana Dyusmanta
Shamuq Runachu kanqga. Chaga manari samana
diyamatapis kwintachayanchu nir.

Piru ukkunaqami niyaqllapa:

—¢Uk runa uchayjungami chay mana ruraypaq
milagrukunatagqa mana rurayta puytinmanchu?

Chaynu ukmanta ukmanta rimarmi, mana
chayllatanachu yarpuyagllapa. 17 Chaymi gashan
kaynu nir tapuranllapa chay unay syigu karan
chay runataqa:

—Kanan rikakunaykipaq allichashushan-
raykuqa, ¢imaninkitaq paypaqqa?

Payqa niran:

—Nuqgami nini, Dyuspa uk rimaqgnin kanga nir.

18 Piru Israelmanta karguyjunkunagami mana
kriyinaranllapachu chiqgap syigu kasha kanqga
nirqa. Chaymi, taytankunata qayachimuranl-
lapa. 19 Chaymi kaynu nir tapuranllapa:

—¢Kaygachu wamraykillapa? ¢Manachu qamku-
naga niraykillapa syigu nasiran nir? ;Imanutaq
kananqa rikakuyta puytin? nir.

20 Chaynu taputinllapami, taytankunagqa niran-
llapa:

—Yachanillapami payqa wamrayllapa
syigu nasisha karan chay nir. 21 Piru
manami yachanillapachu imanumi kananga
rikakuyta puytinna, chaynulla mayqganmi
allichasha nirmapis. Dijur payta tapuyllapa
willashunqgallapa. Chaqa paypismi byiju runana
nir.

22 Chaynugami taytankunaqa rimaranllapa
manchakushanllaparayku. Chaqga Israelmanta
karguyjunkunaqami  parlasha  karanllapa,
mayqanpis Jesusta Dyuspa Akrashan Cristun
nir kriyiqtaqga chay tantakananllapa wasimanta
itakunanllapapaq nir. 23 Chayraykumi,
taytankunaqa kaynu niranllapa: “Dijur payta
tapuyllapa. Chaqa paygami byiju runana” nirqa.

24 Chaymantami chay Israelmanta kar-
guyjunkunaqa, qashan chay syigu alliyashataqa,
gayamur tapuranllapa:

—Chiqapta Dyuspa naypanpi jurar willamayl-
lapa. Chaga nuqakunagami yachanillapa chay al-
lichashusha runaqami kusala uchay]un nir.

25 Chaynu taputinllapami, payqga niran:

—Nugagami mana yachanichu uchayjun mana
uchayjun nirmapis. Nataq nugagami yachani
syigu karay, piru kanangami rikakunina nir.

26 Chaynu nitinmi, qashan tapuranllapa:

—¢Imanutaq rurashuran?  ¢Imatataq ruraran
rikakunaykipagqa? nir.

27Payqa niran:

—Willashurayllapanami, ¢ manachu intrakankil-
lapa? iImapaqtaq qashan willashunayta

munankillapa? ¢Managachu qamkunapis paypa
yachakugninna kanayankillapa? nir.

28 Chaynu nitinmi, kusata musyar niranllapa:

—Qamgami chay runapa yachakugninna kanki.
Nataq nugakuna-shuypaqa Moisespa yachakuqgnin
kanillapa. 29 Chaqa allitami yachanillapa, Dyusmi
Moisestaga willaran nir. Piru chay runapag-
shuypagami mana yachanillapachu maymantami
rikarimusha nirmapis.

30 Chaynu nitinllapami, chay runaqa niran:

—ilmanutaq kayga kanqga! Qamkunaqga
mana yachankillapachu ~maymantami chay
runaga nirmapis. Piru nugata-shuypaqami
syigu kashaymanta allichamashana. 31 Allita
yacChashanchikllapanu, uk uchasapatagami Dyusqa
michka mafakutinmapis mana uyapanchu.
Ashwanmi  paylata  sirbir, munashanta
ruragkunalatami uyapan. 32 Manami maydiyapis
uyashanchikllapachu, uk runa nasishanmanta-
pacha syigu kaqta uk runa allichasha nirqa.
33 Chagqa chay runa, Dyusmanta mana
shamusha kargqa, manami imatapis rurayta
puytiyanmanchu nir.

34 Chaynu nitinmi, niranllapa:

—Qam kusala uchayjun nasisha karmapischu,
¢nugakunata yaChachimanayankillapa? nir.

Chaynu nirmi, chay tantakananllapa wasiman-
taqa itakuranllapana.

Mana kriyigkunaqami syigu yarpuyninpiqa
35 Chaymantami Jesusqa yacCharan chay tanta-
kananllapa wasimanta itakushallapa chay syigu

kayar alliyasha runataqa nir. Chaymi, payta
tarirqa Jesusqa kaynu nir tapuran:

—¢Qamgachu  Kkriyinki Dyusmanta Shamuq
Runapiqga? * nir.

36 Chaymi chay runituga niran:

—Taytituy, mayqantaq payqa willamay, nuqga
kriyinaypad nir.

37Jesusqa niran:

—Rikashaykinami. Nugqami  kani.
Nugallawanmi parlayanki nir.

38 Chaymantami chay runaqa, Jesuspa nay-
panpi qunqurikur kaynu niran:

—Kriyinimi qampi Taytituy nir.

39 Chaymantami Jesusga niran:

—Nugami  kay  pachaman  shamusha
kani  tukuyta allita rikar yachanaypagq.
Chaynulla syigukunaqa rikakunanpag.
Nataq chay rikakugkuna-shuypaga amana
rikakunanpaqnachu nir.

40 Chaynu Jesus nitinmi, wakin fariseo
runakuna chaypi kar, uyakugkunaqa niranllapa:

—¢Nugakunapischu syigukuna kanillapa? nir.

41Jesusqga niran:

—Qamkuna syigukuna karllapaga, manami
uchayjunchu kankimanllapa.  Piru rikakuni
nishaykillaparayku, ashwan uchayjun kankillapa

nir.
10

Uk michikugmi uyshankunawan

* 9:35 Wakin iskribikashakunapimi nin “¢Qamqachu Dyuspa
Wamranpiqga kriyinki?” nir.

1Jesusqami niranpis:

“Chigaptami  nishaykillapa: Mayqanpis
uyshakunapa chikrunman mana punkunta
yaykur  uklawta  yaykuqgami, upallala
suwakugkuna, imanullapis amalas
suwakugkuna ima. 2 Piru chikruman
chay punkunlata yaykug-shuypagami, chay
uyshakunapaqa michikugnin kar kuytan.
3 Chaymi, punkupi kuytakuqgqa punkuta
kiChatin, chay michikuqqa wuyshankunataqa
shutinllapi gayatin, rimayninlamanta rigsin.
Chaynumi  uyshankunataga chikrunmanta
llugshichinna. 4 Chaymanta tukuynin
uyshankuna llugshitinnaqa, michikugninga
naypanta rin. Nataq chay uyshankuna-shuypaqa
ikinlata rin. Chaqa rimayninlamantari rigsin
michikuqnintaqa. 5 Piruy, maygan mana
rigsishanpa ikintagami mana rinchu. Ashwanmi
paymantaqa alsakan. Chaga manari rigsinchu
rimayninlamatapis”.

6 Chaynu nir Jests kay kumparasyunwan
willatinmapismi, chay uyakugkunaga mana
intrakaranllapachu ima nishaq nirmi chaynu
niyan nirmapis.

Jesusmi chigap michikuqqa

7Chaymantami Jesusqa qashan kaynu niran:

“Chiqaptami nishaykillapa: Nuqgami chay
uyshakuna chikrunman yaykunan punku
kani. 8 Piru tukuy nugamanta naypaqta
shamugkunagami  wupallala  suwakugkuna,
chaynulla imanullapis amalas suwakugkuna
ima karanllapa. Chaymi, chay uyshitaykunaqa

mana kasuranllapachu paykunataqa.
9 Nishushayllapanu, nuqgami chay chikrunpa
punkunga kani. Chaymi mayqanpis nugapi
kriyishanrayku chay punkuta yaykuqqa
washakashana kanqa. Chaynugami, imanutaq
uk uyshamaqa chikrunman yaykur, llugshimur,
rir kusala shumaq giwata tarin, chaynuna kanqa.
10 “Suwakugkunagqami shamun suwakugq,
wanuchikuq, pantachikuq ima. Piru
nuga-shuypagami shamusha Kkani, nuqgapi
kriyigkunata bidanta qutiy kusa achkata
kusichakuq yupay kusa aligrila tukuy
tyimpupagna kawsananllapapaq. 11 Nugami
uyshakunapa chiqap michigninga kani. Chaqa
chay chiqap michikuggami uyshankunata
washananrayku wanunmapis. 12 Piru wakin
michikugkunagami qillayta  ganananlapaq
michikunllapa. Chaynu karmi kusala atun
surru shamugqta rikarqa, uyshakunamatapis
dijar alsakan mana washarlamapischu. Chaqga
chigaptagqari chay uyshakunapaga mana
chiqap michikugninchu. Chaynulla chay
uyshakunapis mana paypachu. Chaymi chay
atun surru, uyshakunata aypaq shamutinga,
uyshakunaqa wakta kayta shikwakar rinllapa.
13 Chaynumi chay michikuq qillaylapaq yarpur
michikuqqa alsakan. Chaqa qillaylapaqri yarpur,
uyshakunata-shuypaqga mana kwintachanchu.
1415 “Piru nuqa-shuypagami uyshakunapa
chiqap michikugnin kani. Chaymi, imanutaq
Taytayga nuqata rigsiman chaynullami nuqapis
paytaqa rigsini.  Chaynulla uyshaykunatapis
rigsitiy, paykunapis rigsimanllapa. Chayraykumi

uyshaykunata washanayraykuga wanushaq
ima. 16 Uklawpipismi kan uyshaykunaqa. Piru
paykunagami mana chay chikrullamantachu.
Chaymi paykunatapis kaymanna apamushaq.
Chaynuqami paykunapis nugatana kasumatinga
tukuyla uk chikrulamanta yupayna kangallapa.
Chaymi ashwan uk michikugniyjunlana
kangallapa tukuyla.

17 “Taytaymi nuqataqa kusalata munaman.
Chaqa uyshaykunaraykumi wanur, chaymanta
kawsamushaq. 18 Piru manami mayqan runa
wanunaypaq nishanraykuchu wanuyani.
Ashwanmi nuqalla chaynu pasananpaqqga
yarpusha kani. Chaga nuqaqami wanur
chaymanta gashan kawsamunaypaqna Kkani.
Chaynu ruranaypaqmi Taytayga nimasha” nir.

19 Tukuy chaykunata Jesus rimatinmi, chay
Israelmanta karguyjunkunaqa, gqashan ukmanta
ukmanta yarpupakur chiganchanakuranllapa.
20 Piru paykunamanta achkami niyaranllapa:

—¢Imapagqta waktaqa kasuyankillapa?
Wakgqami  dyablupa  yarpuyninwan  Kkar
yaruyasha, nir.

21 Nataq ukkunagqa niyaqllapa:

—Mayqanpis dyablupa yarpuyninwan karqa,
manami waknuqga rimayanmanchu. ¢Managachu
uk dyablupis allichayta puytinman syigukunata?
nir.

Israelmanta karguyjunkunami Jesusta
musyaranllapa

22 Jerusalén pwiblupimi unayqa, Israel
runakuna Dyusta adurananllapa  wasita

kamkachir, gasay  tylmpupi  Dyusman
mafiakuranllapa  paypagna kananpaq  nir
Chaymi chayta yarpur afiu afiu chay qasay
tyimpullapi fyistata ruraqllapa. 23 Chay
diyakunami Jesusqa Dyusta adurananllapa
wasipi, Salomonpa kurridurnin niqllapa chaypi
puriyatin, 24 Israelmanta karguyjunkunaqga
paypa ridurninman gimikar kaynu nir
tapuranllapa:

—¢Maydiyakamantaq willamayankillapaqa
mayganmi kanki nirqga? Chigapta Dyuspa
Akrashan Cristun karqga, kananlla willamayl-
lapana nir.

25Jesusga niran:
—Willashurayllapami qamkunataqa. Piru
manami  kriyimaraykillapachu. Chaqa

Taytay nimashannulla imatapis rurargami,
allitana intrachishunillapa mayqanmi kani
nirmapis. 26 Piru gamkunagami mana
kriyinkillapachu, mana uyshaykunapa
wakinnin kashaykillaparayku. 27 Chaqa
uyshaykunagami rimanaylamanta rigsimar,
pullayna rinllapa. Chaynullami nugapis
paykunata riqgsini. 28 Chaymi paykunataga
mana tukukaq tukuy tyimpu Kkawsaytana
qushag. Chaynugami manana mayqganpis
kitamangachu. 29 Chaqga Taytay tukuymanta
kusalata puytigmi uyshitaykunataga qumasha.
Chaymi Taytay akrashantaga mana mayqanpis
kitayta puytinqachu. 30 Taytaywan nuqaqami,
ukla kanillapa nir.

31 Chaynu Jesus nitinmi, Israelmanta

karguyjunkunaqa gashan rumikunata
ayparanllapa sitananllapapaq. 32 Piru Jesusqa
niran:

—Taytaypa pudirninwanmi kusala achka allin
imakunata naypaykillapapi rurasha kani. ¢Chay
mayqayninpaqtaq sitamanayankillapa? nir.

33 Chaynu Jesus nitinmi, Israelmanta
karguyjunkunagqa niranllapa:

—Manami allinkunata rurashaykipagchu
sitashuyanillapa. = Ashwanmi sitashuyanillapa
Tayta  Dyuspaq kusala mana  allinta
rimashaykirayku. Chaqa runala karmapismi
‘Nuqaqa Dyuswanga chaylla kani’ nirqa Dyusnu
tukuyanki nir.

34Jesusqa paykunata niran:

—Dyus nitinmi, gamkunapaq kaynu nir
iskribiran: ‘Nuqgami nini dyuskuna kankillapa’
nir. 35 Allita yachashanchikllapanu chay
iskribikashakunaqgami chiqap. @ Chaqa Tayta
Dyusqami paylla, paypa rimayninta intrakaqku-
nataqa, ‘dyuskuna kankillapa’ niran. 36 Piru
nugamatagqami Taytay Dyusqa paylla akrar kay
pachaman kachamaran. Chaynu kar nuqaqa
Dyuspa Wamran kani nishushayllapapaqqa,
¢imapaqtaq Dyuspaqga mana allintachu rimanki
ninkillapaqa? 37 Taytay rurashankunata
mana rurayatiyqa, amari Kkriyimayllapachu.
38 Piru Taytaypa ruranankunata ruratiy
mana nuqgata Kkriyimarllapamapis, chay
rurashaykunalapimapis  kriyiyllapa, allita
yachanaykillapapaq Taytaywan nuqaqa chaylla
kanillapa nir.

39 Chaynu Jesus nitinmi, gashan paykunaqa ay-
panaranllapa. Piru Jesusqami alsakar riran.

40 Chaymantami Jesus tikrakar rir, riyu
Jordanpa chimpanman ¢har chaypi kidaran, chay
maypichi Shutichikug Juan unay shutichikuq
chaypi. 4! Piru chaymanpismi, kusa achka
runakuna rikaq rirllapa, kaynu niyaqllapa:

—Shutichikuqg Juan mana milagruta rurar
imapis, kay runapaq nishanqami, chiqap kasha
nir.
42 Chaymi chay lugarkunapiqga, achka kriyiran-
llapa Jesuspiqa.

11

Lazarumi wanuranna ) _
1 Karanmi uk qishaq runa Ldazaro shutiq.

Payqami Mariapa, Martapa pwiblun
Betaniamanta Kkaran. Piru kay ishkay
warmikunagami Lazarupaqga ukninkuna karan.
2Kay Lazarupa uknin Mariami Jesuspa ¢hakinman
mishki mutkiypaqla yakituta i¢har, agchanwan
chakichisha karan. 3 Kay ishkay warmikunami,
uknin Lazaro qishaq katin, ka¢hakuranllapa Jesusta
kaynu nir willananllapapaq:

—Taytituy, kusala munashayki amiguykimi
gishaq nir.

4 Chaynu nitinllapa uyaparmi, Jesusqa niran:

—Manami chay nanaywanga wanungachu.
Ashwanmi chayqa chaynuqga pasayan imanumi
Taytay Dyus, chaynulla Wamranpis kusala
pudirniyjun nir yachar alabananllapapag.

5 Piru Jesusqa, Martawan Mariata chaynulla
Lazaruta michka kusata munaq karmapismi,

mana chay diyaqa riranchu. 6 Chaymi
ashwan Lazaro qishaq nitinllapamapis, ishkay
diya mastaraq kidaran chay maypichi karan
chay lugarpiqa. 7 Chaymantami Jesusqa
yachakuqgninkunata kaynu niran:

—Rishunllapa qashan Judea lugarman nir.

8 Chaynu nitinmi, yachakugninkunaga niranl-
lapa:

—Yachachikuq Taytituy, manami maychu chay
Israelmanta  karguyjunkuna rumikunawan
sitar wanuchishuyta kamashanllapaqa.
Chaynumapischu, ¢gashan chay lugarman
rinayanki?

9Piru Jesusqa niran:

—¢Manachu dusi urayjun uk diyaqa? Chaynu
katinga, mayqganpis unaq purirqa mana trump-
isanchu, kay pachapi tukuypa achkirachikuqn-
inchikllapa kashanrayku. 10 Nataq mayqanpis
tuta purigkunaqa trumpisan, achkirachikugnin
mana kashanrayku.

11 Chaynullami niranpis:

—Amigunchik Lazarumi punusha. Chaymi
rishaq rikc¢hachiq nir.

12 Chaynu nitinmi, yaChakugninkunaqa niranl-
lapa:

—Taytituy, punusha kargami intrachimanchik
alliyayangana nir.

13 Piru Jesusqgami, Lazaruga punusha niyaran,
wanushanrayku. Nataq yachakugninkunagami
yarpuranllapa Lazaro punusha katin waknuga
niyan nir. 14 Chaynu yarpuyatinllapami, Jesusqa
allitana willar niran:

—Lazarugami wanusha. 15 Piru nuga mana
chaypi katly wanushanraykumi kusalata
aligriyani. Chaqa chaypiraq imata ruratiypis
rikar allitana nuqapi kriyinkillapa.  Chaymi
ashwan rishunllapa rikaq.

16 Chaymantami, Tomasta milli niqllapa
chayqa, wakin ya¢hakuq masinkunataqga niran:

—Rishunllapa nuqganchikkunapis, paywan
pulla wanunallapapag, nir.

Jesusmi wanushamatapis kawsachimun

17 Chaymanta Jesus Charqa yatharan Ldazaro
pampakashanqa kwatru diyana nir. 18 Betania
pwiblugami Jerusalenmanta vyaqga kimsa
kilumitrupi yupay kashanrayku shipchanlapi
karan. 19 Chaymi Israelmanta kusa achka
runakunaqa risha karanllapa Martawan
Mariata, watukur kunsulananllapapaq uknin
wanushanrayku. 20 Chaymantami Martaqa
yacharan, Jesus shamuyan nir. Chaymi llugshir
riran tariq. Nataq Maria-shuypaga wasinlapi
kidaran. 21 Marta, Jesusta tarirnaqa niran:

—Taytituy, gqam kaypi kasha katkiqa, ukniyqa
mana wanunantachu. 22 Piru yachayani, kanan-
mapis imata mafakutkiga Dyusqa yanapashunga
nir.

23Jesusqa niran:

—Uknikiqami kawsamunda nir.

24 Martaqa niran:

—Ari, maydiya jwisyu diya Chamutingami,
wanushakunawan pulla kawsamuyanga nir
yachayani.

25 Chaymi Jesusqa niran:

—Nugami tukuypa kawsachiqnin kani. Chaymi
mayqanpis nuqapi kriyigqa michka wanusha
karmapis kawsamunga. 26 Nataq mayganpis
kawsayarlla nuqapi kriyigkuna-shuypaga, man-
ana tukuy tyimpupagnaqa wanungallapanachu.
¢Kriyinkichu chaynu nishutiyqa? nir.

27Martaqa niran:

—Ari Taytituy. Nuqaqami Kkriyini gqamga
Dyuspa Akrashan Cristun kanki, Dyuspa Wamran
kay pachaman shamunanpaq karan chay, nir.

Jesusmi Ldzaro pampakashanpi waqaran

28 Chaynu nirnagami, Martaqa riran uknin
Mariata qayamuq. Chaymi uknintaqga uyarala
kaynu nir willaran:

—Yachachimaqgninchikmi chaypi qayashuyan nir.

29 Chaynu nitinmi, Mariaqa chay kutilla sharir
riran Jesustaqa rikaq. 30 Piru Jesusqami, man-
araq chay pwiblumanga yaykusharaqchu karan.
Ashwanmi chay maypi¢hi Martawan tarinakusha
karan, chayllapiraq karan. 31 Chaynu Maria sharir
utqaylla ritinqga, Israelmanta wakin runakuna
kunsulaq ¢hasha karan chaykunaqa ikinta riran-
llapa uknin pampakashanman riyanga chaypi
wagaq nir yarpur.

32Chaymanta Maria, Jesus kayashanman €harqa,
naypanpi qunqurikur kaynu niran:

—Taytituy, gqam kaypi kasha katkiqa, ukniyqa
mana wanunantachu nir.

33 Chaymantami Jesusqa Mariata, chaynulla Is-
raelmanta runakuna Mariata kunsulaq rishaku-
napis waqagqta rikarqa kusala ukmanta llakiran.
34 Chaymi kaynu nir tapuran:

—¢Maypitaq pamparaykillapa?

Paykunaqa,

—Shamur rikay Taytituy — nitinllapa,
35 Jesusqa waqaran. 36 Chaymi Israelmanta
runakunaqa niranllapa:

—iRikayllapa alliplatari munayashal!

37Piru paykunamanta wakinga, niyaranllapa:

—Kay runa, chay syiguta allichashaqgachu
¢mana Iimallataga rurayta puytisha kanman,
Lazaro ama wanunanpaqga? nir.

Jesusmi Lazaruta kawsachimuran

38 Chaymantami Jesusqa qashan kusa
llakishala, Lazaro pampakashanman qimikaran.
Chay Lazaro pampakashangami uk atun machay
karan. Nataq chay yaykuna punkungami
kirparayaran uk paltalla rumiwan. 39 Chaymi
Jesusqa niran:

—Ashuchiyllapa kay rumitaqa, nir.

Chaymi wanushapa uknin Martaqa, niran:

—Taytituy, kusatanami asyayanqga. Chaqa kwa-
tru diyanari wanushanga nir.

40 Piru Jesusqa niran:

—¢Manachu nishuray, nuqapi Kkriyitkigami
Tayta Dyuspa pudirnin mana ruraypagkunata
ruratin rikanki? nir.

41 Chaynu nitinmi, rumita ashuchiranllapa.
Chaymi Jesusga unaq syiluman chapakur, kaynu
niran:

“Taytay, payji nishuni. Chaga gamgami
uyapamashayki. 42 Piru nuqaqami allita yachani,
gamta mafakushutiyqga imuraspis uyapamanki
nir. Chaynugami nishuni: Kay runakuna

uyakugkunagqa allitana yachananllapapaq, qammi
kay pachamanqa kachamashayk1 nir”.

43 Chaynu nirgami, kusala jwirtita qayakuran:

—iLdzaro, llugshimuy! nir.

44 Chaynu nitinmi wanusha karan chayqa
llugshimuran, c¢hakin, makinmapis raChpawan
watakasha.  Chaynulla qaqllanpis raChpawan
pampakasha ima. Chaymi Jesusqa niran:

—XKachar dijayllapa ringa, nir.

Jesustami wanuchiyta yarpuranllapa
(Mt 26.1-5; Mr 14.1-2; Lc 22.1-2)

45 Tukuy Israelmanta runakuna Mariata
yapar rishakuna, Jesus Lazaruta kawsachimutin
rikarqga, achka kriyiranllapa. 46 Piru wakinkuna-
shuypagqami riranllapa fariseo runakunata
willaq, Jesus tukuy imata rurashantaqa.
47 Chaynu willatinllapami chay fariseukuna,
kurakunapa mantaqninkunaqa tantakaranllapa
chay kusa karguyjunkunaman. Chaymi kaynu
niranllapa:

—¢Imatataq rurashunllapa? Chay runagami
ashwan mas milagrukunata rurarna puriyan.
48 Chaqa dijashallapagami tukuylana paypi
kriyinqallapa. Chaymi ashwan chay Roma
pwiblumanta karguyjunkunaqga shamur Dyusta
adurananchikllapa wasita, chaynulla tukuyta
limpu tukchimachuwanllapa nir.

49 Piru paykunamanta uk runa Caifas shutigmi,
chay afiukunapiga kurakunapa punta mantaqnin
karan. Chaymi kaynu niran:

—Qamkunaga mana imatapis yachankillapachu.
50 Chaynulla manami kwintata qukankillapachu.



San Juan 11:51 Ixxii San Juan 11:56

Chaqa chay pwiblunchikllapa tukukananmanta
chaynulla tukuyla runakuna wanunanman-
tagami uk runa wanunanpaqqa kusala allin
nir.

51 Nataq Caifasqami mana pay munashanl-
lamantachu chaynuqa rimaran. Chaqga chay
afiukunapi kurakunapa mantagnin katin, Dyus
rimachitin, rimaran Jesusqashi wanuyanga
tukuy Israel runakunata washananpaq nir.
52 Piru manami Israel runakunalapaqchu
wanunanpaq karan. Ashwanmi payga Dyuspa
tukuy wakin wamrankuna Kkaqgkunapaqpis
wanunanpaq karan. Chaynugami maymanta
karmapis uklana kananllapapaq. 33 Chaymi chay
diyamanta-pacha, Israelmanta karguyjunkunaqa
Jesusta wanuchinanllapapaqna yarpuranllapa.

54 Chayraykumi Israelmanta karguyjunkunapa
shutinpiqa, Jesusqa manana puriqchu. Chaynami
chay Judeapa pwiblunkunamantaqga llugshir ri-
ran uk chunllaq lugarpa shipchanpi uk pwiblu
Efrain shutiqgmanna. Chaymi chaypina kidaranl-
lapa yachakugninkunawangqa.

55 Manami maychu karan Israelmanta runaku-
napa Pascua fyistanqa. Chaymi chay diyaku-
napiqa tukuyla Israel pwiblukunamanta kusala
achka runakuna riyaqllapa Jerusalenman chay
shumagqgchakananllapa kustumrinta ruraqllapa
manaraq fyista qallariyatin. 56 Chaynu Jerusalen-
pina karqami, kusalata Jesusta maskayaranllapa.
Chaymi Dyusta adurananllapa wasipiqa uknin-
llapa ukninllapa kaynu nir tapunakuyaqllapa:
“¢Imatataq yarpunkillapa? ¢Shamuyangachu fyista-
manga, managachu mana?” nir.

57 Nataq, chay fariseukuna, kurakunapa

mantaqgninkuna-shuypaqa mantakusha
karanllapa, mayqanpis Jesuspaq maypi
nir yacharqga, paykunata willatinllapa

aypananllapapaq nir.

12

Jesuspa Chakinmanmi mutkiypaqla yakituta
iCharan

(Mt 26.6-13; Mr 14.3-9)

1 Saysi diya, Pascua fyistapaq faltayatinmi,
Jesusqa chay kawsachimushan Lazaro tayashan
Betaniaman riran. 2 Chaypiqami Jesusrayku

mikuyta kamkachir, kunachikuranllapa
mikunanllapapaq. Chaymi, Martaqa mikuyta
misaman aypachikamuyagq. Nataq Lazaro-

shuypaqa misapina Jesuswan pulla mikuyaqllapa.
3 Chaykamanqgami, midya butilla kusa karu
Chaniyjun mishki mutkiypaqgla nardo shutiq
yakituta, Lazarupa uknin Mariaga apamuran.
Chaymi chaywanna Jesuspa Chakinta paqastur,
aqchanwan chakichiran. Chaymi, chay
wasi kayashanllapamapis kusala shumaq
mishkita asyayarna kidaran. 4 Chaymantami,
yaChakugninkunapa uknin [Simonpa wamran]
Judas Iscariote, Jesusta kuntrankunaman
qukunanpaq karan chayqa, kaynu niran:

> —Waknu yanqalla i¢hananmantaqa qumashal-
lapa trisyintus dinaryu qillaypaq rantikur, mana
imayjun kagkunata yanapanallapata nir.

6 Piru Judasqami chaynuga  niran,
mana chigapta mana imayjunkunapaq
llakishanraykuchu. Ashwanmi chaynuqa

niran suwakuq kashanrayku. Chaqa pay chay
ufrindata tantananllapa talqitata purichiq karmi,
Churatinllapaga munashanta aypakuq. 7 Chaymi
Jesusqga niran:

—Dijay, paygami kusa shumaqtana kwirpuyta
kamkachisha wanur pampakanaypaq. 8 Chaga
mana imayjun kagkunawangami maydiyapis
pulla  kankillapa, munashaykillapa  ura
yanapanayKkillapapaqqga. Piru nuga-shuypaqgami
manana pullaykillapanachu kashaq nir.

Lazaruta wanuchiyta yarpuranllapa

9Israelmanta achka runakunami yacharanllapa,
Jesusqa Betaniapi nir. Chaymi riranllapa wak-
manga, Jesusta chaynulla pay kawsachimushan
Lazaruta rikaq ima. 1011 Chaymantami chay
kurakunapa mantagninkunaqa Lazarutapis
wanuchinanpaq yarpuranllapa. Chaqga Lazaro

kawsamushanta rikarmi Israelmanta kusala
achka runakuna Jesuspina kriyiqgllapa.

Jesusmi Jerusalenman yaykuranna
(Mt21.1-11; Mr 11.1-11; L¢ 19.28-40)

12 Kusala achka  runakunami risha
karanllapa Jerusalenman, Pascua fyistapaqqa.
Chaymantami allagnin diyaqa yacharanllapa
Jesusqami fyistaman Chamuyan nir. 13 Chaymi
paykunaqga palmira girukunata kuchumur, kusa
aligrila kaynu nir laqyar riranllapa Jesustaqa
tariq:

“iBiba biba!
iKusa alabakashami kanqga
Taytanchik Dyuspa shutinpi shamugqqa!

Chaynulla jkusa alabakashami kanqga Israel
pwiblupa gubyirnunga!” nir.

14 Chaymantaqgami Jesusqa uk burruta tarir
anan taran, imanuchi Dyus nitin iskribikashan-
nulla. Chaqa nigmi:

15 “Amami manchakuychu, Sion pwiblu.
Chaqga rikay, mantakuqnikimi shamuyan
uk burritupa anan tasha” nir.

16 Piru kaykunapaqqga yachakugninkunaqa
mana intrakaranllaparaqchu. Chaymanta Jesus
wanur kawsamutinragmi, yachakugninkunaga
intrakaranllapa, pay imanu kananpaqqami,
unaylla iskribikasha kasha nir.

17 Nataqg runakuna, Jesis  Lazaruta
pampakashanmata kawsachimushanta
rikashakunaqa, tukuylata parlaranllapa.
18 Chayraykumi  runakunaqa  riranllapa
Jesustaqa tariq. Chaqga yacCharanllapari
milagrukunata rurashanpag. 19 Piru chay
fariseo  runakuna-shuypaga  paykunapura
kaynu ninakuyaranllapa: “Rikashaykillapanu
kanangami manana imatapis rurayta
puytinchikllapanachu. Chaqa tukuymi paylapi
kriyirna, rinllapa paywanna” nir.

Greciamanta runakunami Jesusta maskaranl-

lapa

20 Jerusalén fyistaman adurakuq rishakunapa
rurinpiqami, Greciamanta runakuna karanllapa.
21 Chaymi paykunaqa, Galileapa uk pwiblun Bet-
saida shutiqgmanta kaq, Felipiman qimikar kaynu
nir rugaranllapa:

—Taytituy, Jesustami rikanayanillapa nir.

22 Chaynu nitinllapami, Felipiga rir Andresta
willar, ishkantinllapa riran Jesusta parlaqqa.
23 Chaymi Jesusqa niran:

—Chamushanami uraga, Dyusmanta Shamuq
Runa wanutin, Taytay Dyus kawsachimutin,
tukuy runakuna rikar yachananllapapaqqa.
24 Chigaptami nishaykillapa: Trigupa uk
murisitun pachaman ratar mana pampakarqami
mana puqungachu. Ashwanmi maydiyapis
chay uk murisitula kayanqa. Nataq pampakar-
shuypaqa, ashwan winar kusala achkatana
puquyanga. 25 Chaymi nini, mayqanpis
bidanpaq llakir washayta kamagkunaga limpu
chinqanqallapa. Piru chay mayqanpis kay bidapi
nuqgapi kriyishanrayku wanuqg-shuypaqami,
tukuy tyimpupagna kawsanqa. 26 Chayraykumi
mayqganpis sirbimanaqqga, maypi katiypis
pullay kar sirbimanga. Chaynu mayqganpis
sirbimatinqami, Taytayqa kusa allinpagna
rigsinga.

Mananami maychu wanunaypaq niran Jesusqa

27 Chaymantagami Jesusqa niran:

“iKananllami kusalata llakini! ¢Imatanari nishaq?
¢Taytay kay qischakanay uramanta washamay,
nir? jManami! Chaqa chaypaq-ari shamusha kani.
28 Taytay, runakunata rikachiy, imatapis rurayta
puytinki nir alabashunanllapapaq”.

Chaynu Jesus nitinqami, unaq syilumanta uk
rimay kaynu niyaran:

“Qamwanmi rikachishana kani.
Piru qashanmi rikachikushag,

chiqgapta imatapis rurayta puytini nir alaba-
mananllapapaq”.

29 Chaymi runakuna chaypi uyakugkunaqa,
niyaranllapa: “Kunya karan” nir. Nataq wakin-
shuypaqa niyaranllapa: “Uk angelmi payta
willasha” nir.

30 Chaynu niyatinllapami, Jesusqa niran:

—Manami nuqaraykuchu chay rimaytaqa
uyapashaykillapa. Ashwanmi chaytaqa
uyapashaykillapa qamkuna allita intrakanaykil-
lapapaq, nugatami Taytayga willamayaran
nir. 31 Chaymi kananqa C¢hamushana uraqa,
tukuy kay pachapi kagkunata allita rikar
yacChanaypaqqa. Chaymantami Taytay Dyusqa,
kay pachapi mantakuqtaqa itakunqa amana
mantakunanpaqchu. 32 Piru, nuqata kruspi
unagman alsamatinllapanaqa, kay pachapi
kagkunaqa nuqapi tukuyla kriyir, tukuy
tyimpupaqna kawsangallapa.

33 Chaynu nirqami Jesusqa intrachikuyaran
imanumi wanuyanga nir. 34 Chaynu nitinmi, chay
runakunaqa niranllapa:

—Dyus nitin iskribikashankunata liyirmi
yachasha  kanillapa, Dyuspa  Akrashan
Cristunqgashi tukuy tyimpupaq kawsayanga
nir. Piru ¢imapaqgta ninki, Dyusmanta Shamuq
Runataga kruspi unagman alsakayanqallapa
nirga? Chaynu katinga, ¢pitagq Dyusmanta
Shamuq Runaga? nir.

35 Chaymi Jesusqa paykunata niran:

—Pullaykillaparagmi kanqga chay
achkirachikuqqga. Piru mananami unaytanachu
pullaykillapaqa kanqa. Chayraykumi kay

achkirachikuqg  kaypi kayashanlla, ama
tutaparagpiqa puriyllapachu. Chaga mayqganpis
tutaparagpi purigqami, mana yachanchu maytami
riyan nirmapis. 36 Chaymi chay achkirachikuq
kaypi kashanlla kriyiyllapa paypi. Chaynuqami
gamkunapis chay achkirachikuqpaqgna
kankillapa.

Chaynu nirqami, Jesusqa chay kayashanman-
taqa rir pakakuranna paykunamantaqa.

Israelmanta runakunami Jesuspi mana Kriyi-
naranllapachu

37 Jesus, Israel runakunapa naypanpi michka
mana ruraypaq shumaq imakunata, chaynulla
milagrukunata rurasha katinmapis, paykunaqa
mana kriyiranllapachu. 38 Piru chaynugami
pasaran, Dyuspa rimaqnin Isaias iskribishannulla
kumplinanpaq. Chaqa kaynu nirmi iskribisha
kayagq:

“Taytituy, ¢pitaq shumaq rimashanchikpiqa kriy-
isha?
(Pitaq intrakasha tukuy imata rurayta
puytinki nirqa?”

39 Chaynumi, mana imanupis kriyiyta puytiql-
lapachu. Chaqa Isaiaspismi kaynu nir iskribisha
karan:

40 “Dyusmi kay runakunapa nawintaqa limpu kir-
pasha.
Chaynulla mana intrakaqpaq tikrasha.
Chaynuqamirurasha chapakurpis amana rikaku-
nanpag.
Chaynulla manana intrakananllapapag.

Chaynu nuqgapaq mana intrakar mana
kriyitinllapagami, nuqapis mana
allichashaqchu” nir.

41 Chaynu nirqami Isaiasqa iskribiran,
Jesucristo imanu kusa pudirninwan mantakuqta
rikashanrayku. 42 Chaymi Israelmanta
kusa achka runakuna, chaynulla wakin
karguyjunkunamapis Jesuspiqa kriyiranllapa.
Piru chaynu kriyirllapamapis, manami tukuypa
naypanpiqa Jesuspaqqa rimagllapachu, chay
fariseo runakunata tantakananllapa wasimanta
itakumanmanllapa nir manchakushanl-
laparayku. 43 Chaynugami paykunaqa
tukuyaranllapa runakuna alabananllapalata
munar. Nataq Dyus kusa allinpaq rigsinanta-
shuypaqami mana yaqqa kwintachaqllapachu.

Jesus rimashankunata mana kasugkunaqami
kastigakangallapa

44 Chaymantami Jesusqa kusa jwirtita rimar
kaynu niran:

“Mayqanpis nuqapi kriyiqqa, = manami
nuqgalapichu Kkriyiyan. Ashwanmi Taytay
kachamasha chay paypipis kriyiyanllapa.
45 Chaynulla maygan rikamagkunapismi,
chay kaChamasha chaytapis rikanqgallapa.
46 Nuqami achkirachikuq chay kani. Chaymi kay
pachamanga shamusha kani, nuqapi kriyigku-
naqa ama tutaparaqpi kidananllapapagnachu.

47 “Piru mayqganpis nuga rimashayta uyakur,
mana kasukugkunatagqa, manami nugachu
kastigashaq. Chaga manami kay pachamanga
runakunata kastiganaypaqchu shamusha

kani. Ashwanmi shamusha kani, tukuyta
washanaypag. 48 Chaymi disprisyamar,
rimashaykunata mana  kasugkunatagami,
jwisyu diya Chamutinga Taytay Dyusqa
rimashaykunawan rikar kastiganga. 49 Chaqa
manami nuga munashayllamantachu rimani.
Taytaymi kachamasha, imata rimanaypagq,
yachachikunaypaq nirmapis. 0 Chaymi nugaqa
yachayani, Taytay mantakushankunata kasur
imaqga tukuy tyimpupagna kawsangallapa nir.
Chaynumi nuqaqa, tukuy imata Taytay Dyus
nimashanlata rimar yachachikuni”.

13

Jesusmi yaChakugninkunapa Chakinta paqaran

IMananami maychu karan Pascua fyistapaqqa.
Jesusqa yacChashana karan, wanur kawsamur
syiluman rir Taytanwan qashan tarinakunanpaq
uragami ¢hamushana nir. Piru Jesusqami tukuyla
paypi kriyigkunataqa kusalata munaran.
Chaymi wanunanpaqna karmapis ashwan masta
paykunataqa munaran.

2 Chaymanta Pascua mikunata mikunanl-
lapapaqna katinllapagami, Simonpa wamran
Judas Iscariotita dyabluga yarpuchishana karan,
Jesusta kuntrankunaman qukunanpaqqa. 3 Piru
Jesuspismi yacharanllana, Taytan Dyusmanta
shamushanrayku qgashan payllaman tikrayan
nir. Chaynullami yacéharanpis Taytanqami tukuy
imata pay mantananpagna nisha nir. 4 Chaynu
mikuyatinllapami das shari, gatakunan
raChpanta lluqgshichir uk twayata sinturanpi

watakuran. > Chaymantami yakuta batyaman
itar, yaChakugninkunapa Chakinkunata paqar, chay
sinturanpi watakushan twayawan chakichiran.

6 Nataq Simon Pedrupa Chakinta paqananpagna
katinga, Pedruga niran:

—Taytituy, igamchu  nugapa Chakiyta
paqanayanki?

7Jesusga niran:

—Kanan kayta ruratiygami mana intrakanki-
raqchu. Piru chaymantagami intrakankina nir.

8 Pedruga niran:

—iTaytituy, michkapis manami Chakiytaqa
paqachishaykichu! nir.

Jesusqa niran:

—Mana Chakikita pagatiyqami, mana nugapa
kagniychu kayanki kanga, nir.

9 Chaynu nitinmi Simoén Pedruqa niran:

—iChaynu katinqa, Taytituy ama Chakiylatachu
paqay! jAshwanmi makiywan umaytapis pagapa-
may! nir.

10 Piru Jesusqami niran:

—~Chayraq intiru kwirpunta pagqakushataqami
Chakinlatana paqganchik. = Chaqa kwirpunqami
kusala shumaqgnari. Chaynumi gamkunapis shu-
maqna kankillapa. Piru chaynu shumaqqami
mana tukuynikillapachu kankillapa.

11 Chaynu, “Manami tukuynikillapachu shu-
maq kankillapa” nirqami niyaran, mayqganmi
kuntrankunaman qukuyanga nir yachashanrayku.

12 YaChakugninkunapa Chakinkunata pagarnaga
gatakunan rachpanta gatakurna gashan misaman
tar, kaynu niran:

“¢Intrakankillapachu, chaynu  Chakikillapata
pagashaypaqgqa? 13 Qamkunagaminimankillapa:
Mantamaqniy, Yachachikug  Taytituy  nir
Chaynu nirqami chiqapta niyankillapa. Chaqa
chaynumiri kani. 1415 Nuga mantashuqnikillapa,
yachachishuqgnikillapa karmapismi cChakikillapata
pagasha kani. Chaymi, nuqga rurashaynulla,
gamkunapis uknikillapa uknikillapa Chakikillapata
paqar sirbinakunkimanllapa.

16 “Chigaptami nishaykillapa: Uk sirbikuqqami
mana maschu patrunninmantaqa. Chaynulla
chay kachamutin shamugpis manami maschu
chay kaChamugmantaga nir. 17 Tukuy kay
nishushayllapata intrakasha  Kkar, kasur
kawsarllapaqami, kusa shumaqgna kayankillapa
kanqa.

18 “Chaynu nirgami, mana tukuynikillapa-
paqchu rimayani. Chagqa nuqaqami allita
yaChayani mayqankunalatami akrasha kani
nirmapis. Piru Dyus nitin iskribikashanqami
kumplikayta ministiyan. Chaga nigmi:
‘Nugawan  pulla mikugmi, kuntrayna
tikrakasha’ nir. 19 Kaytami willashunillapa
yachaskinaykillapapagna, maydiya chaynu
pasatinga, kriyinaykillapapaq maygqanminuqgaqa
kani nirmapis. 20 Chigaptami nishaykillapapis:
Nuqga Kkachashayta shumaqta samachigqami,
nugata samachimayanqa. Chaynulla, nuqgata
samachimagq-shuypaqa, chay kachamasha chayta
samachiyanqga” nir.

Judasmi kuntraykunaman qukumayanqa niran

Jesusqa

(Mt 26.20-25; Mr 14.17-21; L¢c 22.21-23)

21 Chaynu nir tukchirnaqa, Jesusqa kusalata
llakir kaynu niran:

—~Chiqgaptami nishaykillapa: Qamkunamanta
uknikillapami kuntraykunaman qukumayanga
nir.

22 Chaynu nitinmi yachakuqgninkunaqa
uknin uknin kusalata chapanakuyaranllapa,
mayqganpagmi rimayan nirmapis mana
yaCharchu. 23 Tukuy yachakugninkunamantagami
Jesusqa ukta kusalata munagq. Chaymi
mikuyatinllapaga Jesuspa qgichqanlapi tayaran.
24 Chayraykumi chaytaga, Simén Pedruqga
sifialawan willaran Jesusta tapunanpaq, pipaqshi
rimayan nir. 25 Chaymi chay yachakugninga
Jesusman mas qimikar kaynu nir tapuran:

—Taytituy, ¢ pitaq chayqga? nir.

26 Jesusqga niran:

—Mayqantachi, tantata pitir nuyuchir
aypachiyani chay paymi nir.

Chaynu nirnaqgami tantata pitir nuyuchir, Si-
monpa wamran Judas Iscariotita aypachiran.
27Chaynu tantata Judas aypatinla, yarpuyninman
Satanaspa yarpuyninga yaykuran. Chaymi Je-
susqga niran:

—Imatachi ruranaykipaq yarpushayki chay-
taqami, utqgar rurayna, nir.

28 Piru chaynu Jesus nitinmapismi, chay
misapi mikugkunaqga mana intrakaranllapachu,
imapaqgmi chaynu nisha nirmapis. 29 Ashwanmi
wakinga Judas qillayta tantananpaq talgitata
purichiq katin kaynuta yarpuranllapa: Pascua

fyistapaq imallataga rantinanpaq, manaqapis
mana imayjunkunata imallataga qunanpaq
kanga nir.

30 Chaymanta Judas tantata mikurnaqa, waqta-
man llugshiranna. Chaga chay urasqami, tutana
karan.

Jesusmi mushuq mantakuypaq yachachikuran

31 Judas waqtaman llugshishana katinga, Je-
susqa niran:

—Kananmi Chamushana uragqa Dyusmanta
Shamuq Runa wanur kawsamutin, tukuyla rikar
alabananllapapaq. Chaynu pasatinmi Taytay
Dyuspis alliplata rigsikar alabakanga. 32 Chaymi,
payrayku Tayta Dyus allipta alabakarqa,
dasna  paypis rigsichikur alabachinga,
paymanta Shamuq Runaqa chiqap paynu
nir. 33 Kusala munashay wamrituykuna,
pullaykillapaga mananami unaylatanachu
kashaq. Chaymi qamkunaqga maskamankillapa.
Piru imanuchi Israelmanta karguyjunkunata
willaray, chaynulla gamkunatapis kananga
willashaykillapa: Nuga rishaymangami manaraq
riyta puytinkillapachu. 34 Chaymi ashwan
kay mushuq mantakuyta willashaykillapa
ruranaykillapapaq: Uknikillapa uknikillapami
llakipanakunkillapa, = imanuchi qamkunata
llakipashunillapa chaynulla. 35 Chaynu
uknikillapa uknikillapa llakipanakutkillapagami,
tukuy kwintata qukanqallapa, chiqaptami
yaChakugniykuna kankillapa, nir.

Pedrumi Jesusta arniran mana dijananpaqchu
(Mt 26.31-35; Mr 14.27-31; Lc 22.31-34)

36 Chaymantami Simo6n Pedruga Jesustaqa
kaynu nir tapuran:

—Taytituy, ¢maymantaq riyanki?

Jesusqa niran:

—Imanuchi nishurayllapa chaynullami kanan-
llaga manaraq nuqa rishaymanga riyta puytin-
kichu. Piru chaymantanami rinki nuqa kayashay-
manga nir.

37 Chaymi Pedruqa niran:

—Taytituy, ¢imapaqtaq mana kananlla gamwan
riyta puytini? iChaga nugagami qamrayku
wanuchimanatinllapamapis wanunaypagqqga

listuna kani! nir. = '
38 Chaynu Pedro nitinmi, Jesusqa niran:

—¢Nugaraykuchu wanunaykipagmapis listuna
kanki? Piru chigaptami nishayki: Manaraq gallu
kantayatinmi, gamqa kimsa kuti ninki: ‘Manami
paytaqa rigsinichu’ nir.

14

Jesusmi Dyusman nan apamaqninchikqa

1 Chaymantami Jesusqa yacChakugninkunataqa
kaynu niran:

“Qamkunaqa amami yarpupakuyllapachu.
Ashwanmi Dyuspi chaynulla nuqalapi kriyir
kawsayllapa. 2 Chaqa Taytaypa wasinpigami
tanapaqqa kusala achka lugarga kan. Chaymi
nugaqga willashurayllapa, riyani uk lugarta
qgamkunapaq kamakachiq nirqa. Manaqa mana
imatapis willashunayllapatachu. 3 Chaynu rir
lugarta kamkachirnaqa, qashan tikrakamushaq
Taytaypa wasinmanna apashunayllapapag.
Chaynuqami chay maypichi nuqa kayashaypina

gamkunapis kankillapa. 4 Chaga qamkunaqami
yachankillapana maymanmi riyani nir chaynulla
nantapismi rigsinkillapana”.

5 Chaynu Jesus nitinmi, Tomasqga niran:

—Taytituy, manami yachayanillapachu,
maymanmi riyanki nirqa. ¢Imanunari chay
nantaqa rigsishaqllapa? nir.

6 Chaynu Tomas nitinmi, Jesusqa niran:

—Nugami chay nanga kani. Chaynullami
nuga chay chiqgap kaq, chaynulla kawsachikuqpis
kani. Chaymi nuqapi kriyishaykillaparaykula
Taytaymanga Chayta puytinkillapa. 7 Nugata
rigsimargami, Taytaytapis rigsinkillapa. Piru
kananmanta-pachami rigsinkillapana. Chaqa
rikashaykillapanari nir.

8 Chaynu Jesus nitinmi, Felipipis niran:

—Taytituy, rikachimayllapa Taytaykitaqa.
Chaqa chaynu rikaylatanami ministiyanillapa
nir.

9Jesusqa niran:

—Felipe, kwichka achka tyimpunami
pullaykillapa kani. Ima, ¢manaraqchu
rigsimanki? Chaga mayqganpis nugata
rikamaqqgami Taytaytapis rikayanna. ¢Imapaqtaq
mafiamanki, ‘Taytaykita rikachimay’ nirqa?
10 sManachu kriyinki nuqa Taytaywan chaylla
kani, Taytaypis nugawan chaylla nirqga?
Chaymi, tukuy willashushayllapataga, mana
nuga munashaymantachu willashunillapa.
Ashwanmi Taytay nugqawan kar, imatapis pay
rurachiman. 11 Kriyimayllapari Taytaywanqa
chaylla kani, chaynulla Taytaypis nugawan

chaylla nirr Chaynu mana kriyinarqa, chay
rurashaykunalapimapis kriyiyllapa.

12 «Chiqaptami nishaykillapa: = Mayqanpis
nuqgapi kriyigqami nuqa rurashaykunamatapis
ruranga. Chaynullami ashwan mas ukman
shumaqkunata ruranqallapa. Chaqa nuqaqami
riyanina Taytay kayashanman. 13 Chaymi
tukuy imatapis shutiypi marfiakutkillapaqa,
rurashaq. Chaynuqgami, nuqarayku Taytayqa
alabakashana kanga. !4 Nishushayllapanumi,
shutiypi mafiakutkillapaga imatapis rurashaq nir.

Jesusmi arnikuran Santu Ispirituta
kaChamunanpaq

15 “Chaymi qamkuna  munamayarqa,
mantakushaykunata intrakar kasunkillapa.
16-17 Chaynami nuqaqa Taytay Dyusta mafiashaq
uk Yanapashuqgllapata kachamunanpaq. Chaygami
Chiqap Ispiritu kar, maydiyapis pullaykillapa
kananpaq. Piru chaytagami mana kriyigkunaqa
mana aypayta puytinqgallapachu. Chaga manari
rikasha chaynulla rigsinllapalamapischu. Nataq
gamkuna-shuypaqami rigsinkillapa, qgamkunapa
pullaykillapa maydiyapis kashanrayku. Chaymi
pullaykillapana kanqa.

18 “Manami askwintallaqa dijashaykillapachu.
Ashwanmi tikrakamushaq gamkunawan pulla
kanaypaq. 19 Mananami maychu, chay mana
kriyigkuna, manana rikamananllapapaqqa.
Nataq qgamkuna-shuypaqami rikamankillapa.
Chaynulla nuqa kawsashayraykumi, qgamkunapis
kawsankillapa. 20 Chaynu Taytayman
ritiynaqa, kwintata qukankillapa, Taytaywanna

kani nir. Chaynulla gamkuna-shuypaqa
nugawan kankillapa nir, chaynulla nugapis
gamkunawan kani nir ima. 21 Chaymi mayqanpis
mantakushaykunata intrakar kasugkunaqa,
chigapta nugata munaman nir intrachikun.
Chaynu nugata munamaqtagami Taytaypis
munanga. Chaynulla nuqapis munar chiqapta
intrachishaq imanumi kani nirmapis”.

22Jesus chaynu nitinga Judas (mana chay Judas
Iscariotichu), tapuran kaynu nir:

—Taytituy, ¢imapaqtaq nuqakunalata rikachi-
marllapa, mana tukuy runakunata rikachinkiqga?

23Jesusqa niran:

—Mayqganpis munamagqqgami, rimashaykunata
allita intrakar kasun. Chaymi Taytayqa munanga
paytaqa. Chaynu katinmi, ishkantiyllapa shamur
pullana kawsashaqllapa. 24 Piru mayqanpis
mana munamagqami, mana  kasunchu
rimashaykunataqa. Piru willashuyanillapa
chaygami mana nuqgamantachu. Ashwanmi
Taytay willashunayllapapaq nimashanta
willashunillapa.

25 “Tukuy  kaykunatami  qamkunawan
karllaraq willashunillapa. 26 Piru Taytay,
Santu Ispirituta nuqgapa shutiypi yana-
pashunanllapapaq kachamutin, payna allita
intrachishunqallapa, Taytanchik Dyusta chigapta
rigsinaykillapapaqqa. Chaynullami tukuy
willashushayllapatapis yarpuchishunqallapa
ima.

27 “Nugami kusa shumaq kawsaytana
dijashunillapa, shumaqtana kawsanaykillapa-
paq. Piru manami kay pachapi mana allinta

yarpugkuna shumagqta tanillapa nin, chaynuchu
nishunillapa. Chaymi ashwan nugawan
kashaykillaparaykuga ama yarpupakuyllapa
chaynulla manchakuyllapalamapischu. 28 Chaqa
uyapamashaykillapanami, ‘Riyashaqna, piru

gashanmi tikrakamushaq qamkunawan
kanaypaq’ nitiyqa. Chayrayku, chiqapta
munamayarllapaqa, aligriyashaykillapana

kanqa Taytayman riyani nir yacharqa.
Chaga nugamantagami tukuy imapi payqa
mas. 29 Tukuy kaytagqami willashunillapa,
maydiya nishushayllapanulla ima pasatinga,
kriyinaykillapapaqna.

30 “Mananami qamkunawanga unaytanachu
parlashag. Chaga kay pachapi mantakuq
nugamanta mana mas karmapismi, imakunata
ruraq gallariyanna. 31 Chaynu pasatinmi, tukuyla
runakuna kwintata qukangallapa Taytayta
chigapta munarmi, pay nimashanta imatapis
ruraninirqa.

“Shariyllapa. Rishunllapana kaymantaqga™.

15

Jesusmi chiqap uba tarpukashaqa

1Tesusqami kaynu niran:

“Nugami chigap uba tarpukashaqa kani.
Nataq Taytaymi kuytaq chayqa. 2 Chaynu
chiqap uba katiymi tukuy nuqapi kriyigkunaqga
nugapa rikraykunana. Chaymi chay rikraykuna
mana puquqtaqa, Taytayga kuchur itakunga.
Natag chay puqugkunata-shuypaga mana
shumaqninkunata kuchupar ima kamkachinqga,

mastana puqunanpaq. 3 Nataq gqamkunagami
willashushayllapata  kasur  kawsashaykilla-
parayku kusa shumaqgna kankillapa Dyuspaqqa.
4 Chaynu karmi imanutaq nuga qamkunamanta
mana chiganchakanichu, chaynulla ama
nugamantapis chiganchakayllapachu. Chaqa uk
ubapa rikrankunamagqa tullunmanta pakikasha
karga, mana puquyta puytinchu. Chaynullami
gamkunapis mana nuqallawan karga, mana
puquq yupayna mana shumaqgnachu kankillapa
Dyuspaqqa.

> “Nuqgami chay chigap uba tarpukashaqga kani.
Nataq qamkuna-shuypaqami rikraykuna kankil-
lapa. Chaymi mayqganpis nugamanta mana
chiganchakatinga, nuqapis paykunamanta mana
chiganchakatiychu puquq yupayna kusa shu-
maqta kawsanqgallapa. Chaga mana nugawan
kagkunagqami mana imatapis rurayta puytingal-
lapachu. 6 Chaymi mayqanpis mana nugallawan
kaqtaqa, imanutaq girupa rikrankunamataqa
kuchur itakusha chakitin rupachinchik, chaynu
ninamanna itakukanga.

7 “Piru qamkuna tukuy rimashaykunata
kasur, nugamanta mana chiganchakar ima
ministishaykillapata manfakutkillapapismi
Taytayga qushungallapa. 8 Chaynulla, chaynu
puquq yupay kusa shumagqta kawsatkillapagqami
Taytayqa kusa alabakashana kanqa.
Chaynuqami nuqapa chiqap yachakuyniypagna
rigsikankillapa. ° Chagqa nugami gqamkunataqa
kusata munashunillapa, Taytay imanutaq
nugata munamashannulla. Chayraykumi
gamkunapis uknikillapa uknikillapa munanakur

kawsayllapa, nuga munashushayllapanulla.
10 Chaymi chiqapta nugata munamarllapaqa,
mantakushaykunata intrakar kasuyllapa.
Chaga imanutaq nugamaqga Taytayta kusata
munashayrayku tukuy mantamashanta kasur
kawsani chaynulla.

11 “Chaynuqami nishunillapa kusa shumaqta
yarpurna, nuqawan chiqgapta aligriyanaykil-
lapapaq. 12 Chaynullami mantashaykillapa:
Imanutag nuqa munashushallapa kani,
chaynulla gqamkunapis uknikillapa uknikillapa
munanakuyllapa nir.

13 “Chayraykumi  mayqanpis  ukninta
munashanrayku amigunta washananraykuqa
wanuymatapis puytin. 14 Chaymi qamkunapis
tukuy mantashushayllapata rurargqa Kkusa
munashay amiguykunana kankillapa.
15 Chaynu katkillapami manana kananmantaqa
sirbimaqgniypaqgnachu rigsir, amiguykunapaqna
rigsishaykillapa. Chaqa uk sirbikuggami mana
yaChanchu imata patrunnin ruran nirmapis.
Piru gqamkunatagqami Taytay tukuy imata willa-
mashantapis tantar willashushallapana kani.
16 Chaynulla manami gamkunachu nugataga
akramashaykillapa. Ashwanmi nuqa qamkunata
akrar kaChashurayllapa rir kusata puquq yupayna
maydiyapis kawsanaykillapapag. Chaynu
kar, tukuy imata ministir shutiypi Taytayta
mafatkillapaga qushungallapa. 17 Chaymi gqashan
mantashaykillapa: Uknikillapa uknikillapa
munanakuyllapa nir.

Jesustami paypa kagnintinta Chigninllapa

18 “Nishaykillapapis: Kay pachapi maygan
Chignishutinllapaga ~ yachankillapana  nuqatami
puntataqa Chignimayan nir. 19 Chaga qamkuna
kay pachamanta kagkunallawan katkillapaqa,
kusalata munashuyanmanllapa, imanutaq

paykuna munanakunllapa chaynulla. Piru
gamkunata paykunamanta akrashushaylla-
paraykumi Chignishunllapa. Chaga manami

paykunapanachu kankillapa. 20 Chaymi uk kuti
nishushayllapata yarpuyllapa. Chaga kaynumi
nishurayllapa: Uk sirbikuggami mana maschu
patrunninmantaqa nir. Chaymi imanutaq
nugapa ikiypi puriranllapa mana allinta
ruramananllapapaq, chaynullami qamkunatapis
rurashunqgallapa. Chaga nuga rimashaykunata
kasuyarllapaqa, qamkuna nishaykillapatapis
kasunmanllapa. 2! Chaynumi rurashungallapa
nugarayku. Chagqa paykunagami mana
rigsinllapachu kaChamasha chaytaqa.

22 “paykunagami nuqa mana shamur willasha
katiyga mana uchayjunchu kanmanllapa. Piru
shamur willatiy mana kasukushanllaparaykumi
kusala uchayjunna. Chaymi manana
pirdunakanqalamapischu. 23 Chagqa mayqanpis
nuqgata Chignimagqami Taytaytapis Chigniyanllapa.
24 Chaynulla nuga paykunapa naypanpi
mana mayqanpis rurashanllapata rurasha
katiygami mana ima uchayjunlamapischu
kanmanllapa. Piru tukuy imakunata paykunapa
naypanpi rurasha katiymapis, Chignimanllapa,
chaynulla Taytaytapis Chigninllapa ima. 25 Tukuy
kaykunaqgami chaynuqga pasayan, Dyus nitin

Moisés iskribikashankuna kumplikananpagq.
Chaga niqmi: ‘Yanqa illagmantami ¢hignimanllapa’
nir.

26 “Piru Taytaymanta Chiqgap Ispiritu Yana-
pakuqta kachamutiymi nuqapaq intrachikunga
uk tistigu yupayna mayganmi kani nirmapis.
27 Chaynullami  gamkunapis nugapaqgga
tistiguykuna kankillapa. Chaqga qamkunaqami
puntamanta-pacha pullay kashaykillapa.

1 “Tukuy kaykunatami willashunillapa, nugapi
kriyishaykillapamanta ama chiganchakanaykil-
lapapag. 2 Chaqa chay tantakananllapa
wasikunamantami itakushungallapa.
Chaynullami uk tyimpu ¢hamunga. Chaymi chay
tyimpupiqa wanuchishurllapa, yarpungallapa
Dyuspaqgami kusa allinta rurayanchikllapa nir.
3 Chaynugami tukungallapa Taytayta chaynulla
nugatapis mana rigsimashanllaparayku.
4 Tukuy kaykunatagami chaynuqa nishunillapa,
chaynu pasananpaq ura ¢hamutinga, tukuy chay
willashushayllapata yarpunaykillapapaq.

“Piru tukuy kaykunataqami gamkunallawan
kashayrayku mana naypaqllataqa willashuraylla-
pachu.

Santu Ispiritumi yanapamanchik

> “Nataq kananqami riyanina mayqanchi
kaChamasha karan paywan pullana kanaypadg.
Piru chaynu nishutiyllapaqa manami
mayqannikillapapis tapumankillapachu
{maymantaq riyanki? nirmapis. 6§ Ashwanmi, chay
willashushayllapapaq yarpur, kusa llakishalana

tikrakashaykillapa. 7 Piru chiqaptami
nishaykillapa: Chaynu rinaypaqna katiymapis
aligriyayllapa. Chaqga nuga ritiymi Yanapakuq
Ispiritugqa shamunga manaqga mana. Nataq
nuga rirqami kac¢hamushaq. 8 Chaynu Yanapakuq
Ispiritu shamurmi, tukuy mana kriyigkunata
allita rikachinqa uchayjunmi kankillapa nir.
Chaynulla intrachikunqa Dyusqami mana
ima uchayjunlamapischu nir. Chaynu karmi
tukuyta allita rikar yacChashungallapa nir ima
intrachikunqa. 9 Chaymi yachankillapa, tukuy
nugapi mana kriyigkunagami kusala uchayjun
nir. 10 Chaynulla yachankillapapis nuqagami
mana ima uchayjunlamapischu kani nir.
Chaymi ashwan riyanina Taytayman, chaynulla
mananamirikamankillapanachu. 11 Chaynullami
yacChankillapapis, kay pachapi mantakuq
dyablutaga, Tayta Dyus Kkastigakananpaq
nishantagami, allita rikar vyacChar tukuy
tyimpupaqna kastigayanqa nir ima.

12 «Chaynu nir ima willashunayllapapaqmi
kusa achka kan. Piru kananlla willashutiylla-
pagami mana intrakankillapachu. 13 Chaymi
Chiqgapta intrachikuq Ispiritu shamur tukuy

imatapis karanlata intrachishungallapa.
Chaga payga manami munashanllamantachu
willashungqallapa. Ashwanmi  tukuy

imata Dyusmanta uyapashanta ima willar
intrachishunqallapa. = Chaynullami willashun-
gallapapis, imakunami maydiyaga pasanga nir
ima. 14 Paygami nugamanta uyashantana allita
intrachishutinllapa, alabamangallapa. 15 Chaqa

Taytay Dyus yachashantami nuqgapis yachani.
Chayraykumi nishurayllapa: Ispirituqami
nugamanta uyashanta allita gamkunataqa
intrachishunqallapa nirqga”.

Kanan llakiyarmapis maydiyaqa aligriyankilla-
pana

16 Jesusqami niranpis:

“Mananami maychu manana rikamanaykilla-
papaqqa. [Chaga Taytaymanmi riyanina.] Piru
unaykagmantaqami rikamankillapana” nir.

17 Chaynu nitinmi, wakin yachakugninkunaga
paykunapura kaynu tapunakuqllapa: “¢Ima
nishaq nirtaq, chaynuqga nimanchikllapa? Chaqa
nimanchikllapami, mananashi maychu Taytan-
man ritin manana rikanallapapaqga. Chaymanta
unaykagmantashi rikayashunllapana nir.
18 Chaynulla, ¢ima nishaq nirtaq nin, ‘Mananami
maychu’ nirqa? Manami intrakanchikllapachu
imata rimayan nirmapis”.

19 Piru Jesusqami kwintata qukaran,
tapunayanllapa nir. Chaymi niran:

—Qamkunatami nishaykillapa: Manana may-
chu qamkuna manana rikamanaykillapapaqqa.
Piru unaykagqmantami rikamankillapana nir.
¢Chaynu nishaypaqchu tapunakuyankillapa?
20 Piru chiqgapta nishaykillapa: Qamkunagami
llakir waqankillapa ima nuqga dijashutiyllapaqa.
Nataq nugapi mana Kkriyigkuna-shuypaqami
kusalata aligriyanqallapa. Piru gamkuna chaynu
llakishaykillapamantaqa  ashwan  mastana
aligriyankillapa. 21 Imanutaq uk warmimaqa,
kusata nanachikun wamrakustunanpaq

nanaynin aypatinga. Piru wamritun
nasikutinnagami nanachikushanmatapis
qunganna. Chaymi ashwan kusata aligriyan,
wamrakushanrayku. 22 Chaynumi qamkunapis
kananga kusata llakinkillapa. Piru nuqa
tikrakamur rikashutiyllapami, shunquykillapapi
kusa shumaqta vyarpurna aligriyankillapa.
Chaymi chay aligriyashaykillapamantaqa
manana maydqanpis llakichishungallapanachu.
23 “Chaqa chay diyakunapigami manana
imatapis tapumankillapanachu. Piru chigaptami
nishaykillapa: Ima ministishaykillapatapis
shutiypi, Taytayta mafiakutkillapa payqa qushun-
qallapa. 24 Kanankamanmi manaraq imatapis
shutiypiqa Taytaymanga mafiakushaykillapachu.
Mafakuyllapa, pay yanapashutinllapa tukuy
shunquykillapawan aligriyanaykillapapaq.

Jesusmi tukuy mana allin kagkunataqa binsis-
hana

25 “Tukuy kaykunatami, kumparasyunku-
nawan willashushallapa kani. Piru ¢hamunganami
uraga manana kumparasyunkunawannachu
willashunayllapapaq. Ashwanmi Taytaypaqqga
imatapis kusa intrakaypaqtana willashaykillapa.
26 Chaymi chay diyapiqa, imakunatapis
shutiypina Taytaytaqa mafiakunkillapa.
Chaypigami mana nuganachu gamkunapaqqa
Taytaymanga mafiakushaq. 27 Chaqa Taytaymi
kusalata munashunllapa, qamkuna nugata
munamashaykillaparayku, chaynulla paymanta
nugaqga shamusha kani nir kriyishaykillaparayku
ima. 28 Taytaypa naypanmantami shamuray kay

pachaman. Nataq kanan-shuypaqga kay pachata
dijanina, Taytay kayashanman tikrakanaypaq”.
23 Chaynu Jesus nitinga, yachakugninkunaqa ni-
ran:

—Kanan-shuypagqami kusa intrakaypaqtana
rimayanki, mana kumparasyunkunawannachu.
300 Chaymi kananga vyachanillapana tukuy
imatapis yachanki nir. Chayraykumi manana
tapushunayllapamatapis ministinkinachu.
Chaynu katkimi, kriyinillapana chiqaptami
Dyusmanta shamushayki nir.

31Jesusqa niran:

—¢Chaygachu  kananga Kkriyimankillapana?
32 Chagqa wura ¢hamunanpaq karan chaygami
Chamushana. Chaymi qamkunaga wakta kayta
shikwakar rir;, nuqalatana dijamankillapa.
Piru manami nuqalachu kashaq, Taytay
pullay kashanrayku. 33 Tukuy kaykunatami
willashunillapa, nugapi maydiyapis kriyirlla
kusa shumaqtana kawsanaykillapapaq. Chaqa,
kay pachapiqami kusalata gischashungallapa.
Piru kusata animakurmi shachinakunkillapa.
Chaga nugqami tukuy mana allin kagkunataqa
binsishana kani.

17

Jesusmi 'yachakugninkunapaq Taytanman
marniakuran

1 Tukuy kaykunata nirnaqami, Jesusqa
syiluman chapakur kaynu nir mafiakuran:
“Taytay, qischakar wanunaypaq uraqami
Chamushana. Chaymi, runakunata intra-
chiy, imaraykumi wanuyani nir intrakar

alabamananllapapag. Chaynugami ashwan
gamtapis alabashungallapana. 2 Chaqga
qammi Wamraykitaga nishayki, tukuylata
mantar gqampa kagkunataga washar, tukuy
tyimpupaq kawsachinanpag. 3 Chaymi
mayqanpis qamta uklayla chigap Dyus kanki
nir rigsishugkuna, chaynulla Jesucristuta
kachamushaykipi kriyigkunalami tukuy
tyimpupaqqga kawsangallapa.

4 “Tukuy imata ruranaypaq nimashaykita
kay  pachapi rurar  tukchishayraykumi,
runakuna gamtaqa kusata alabashunllapa.
5 Chayraykumi Taytituy kanan-shuypaqa kay
pachamapis manaraq kayatinchu kusa shumaq
pudirninchikwan mantakugninchik, chaynulla
kanaypaqna tikramay.

6 “Chaga gampa shutikitami, chay mana
kriyigkunamanta akrar qumashaykikunata
rigsichisha kani. Paykunatagami, qampa
kashanrayku qumarayki. Chaymi rimanayKkita
intrachishayrayku kasurna kawsanllapa.
7 Chaymi kananqa paykunaqga intrakanllapana,
tukuy imatapis qamrayku rurani nir. 8 Chaqa
rimanayKkita paykunata yachachinaypaq
nimashaykita  yachachitiymi, kasushallapa.
Chaynullami paykunaqa kriyishallapa, nuqgataga
chiqapta gqam kachamatki shamusha kani nir ima.

9 “Chayraykumi tukuy chay qampa kagkunata
qumashaykipaq marfiakuni. Chaga gqammi
paykunataqa qumarayki. Piru chay mana Kriyiq
kagkunapag-shuypagqa manami mafiakunichu.
10 Tukuy nugapa kagkunagami qampa.

Chaynulla tukuy qgampa kagkunapis nuqapa.
Chaymi tukuy nuqapa kagniykunaqa, rikar
imanumi kusala pudirniyjun ima kani nir
alabamanllapa.

11 “Nuqami kay pachamantaqa, qammanna
shamuyani Taytay. Nataq paykunagami kay
pachallapiraq kidangallapa. Chayraykumi
kusa allinla Taytay, shutikipi mafakushayki,
allita kuytapamatki amana nugamanta chigan-
chakananllapapaq. Chaynugami nugawanga
pullalana kangallapa, imanutaq qgamwan
nuqamaqga pullala kanchik chaynu. 12 Chaqa
nuqga kay pachallapi paykunawan kargami, qam
pudirnikita qumashaykiwan kuytaray ima tukuy
mana allinkunamanta. Nataq iskribikashannulla
kumplikananpaqmi, dyablu munashannu rurar
ukla chinqgaran. Piru paymantagami mana
masqa chingashallapanachu.

13 “Kanan-shuypaqami shamuyanina Taytay
chay maypic¢hi kayashaykiman. Piru payku-
nataqami kay pachapi mana kriyigkunawan
karlla intrachini nuqga aligriyashaynulla
kusalata aligriyananllapapag. 14 Nuqa
rimaynikita yachachitiy kasushanllaparaykumi,
mana kriyigkunaga paykunata Chigninllapa.
Chaga rimaynikita kasugkunagqami nuqa
yupayna, mana chay mana Kkriyigkuna
yupaynachu. 15 Piru chaynu nishurqa,
manami  mafashuyanichu, kay  pachapi
mana kriyigkunamanta chiqanchanaykipaq
nirchu. Ashwan mafashuni Kkuytanaykipaq
tukuy mana allin kagkunamanta. 16 Chaqa
imanutaq nugamaga mana, kay pachapi mana

kriyigkunapa kaqninchu kani, chaynullami
paykunapis. 17 Chayraykumi paykunataqa chiqap
kaglawan shumaqchay. Chaqa rimaynikigami
kusala chiqgap. 18 Paykunatami mana
kriyigkunapa rurinta kachayani,imanutaq nuqata
gqam kacChamarayki chaynulla. 19 Nugami qam
munashaykinulla paykunapaq wanushayrayku
kusala shumaqgpaqgna rigsimanki. Chaynullami
paykunapis chigap rimayniki nishannula
rurarna, shumagchakangallapa.

20 “Manami paykunalapaqchu mafashuni.
Ashwanmi paykuna yachachikutin Kriyiyan-
gallapa chay paykunapaqpis mafiashuni.
21 Chaynullami Taytay mafiashunipis tukuy
nuqapi kriyigkunaqa uklana kananllapapag.
Chaga imanutagq gam nugawanmaga ukla
kanchik chaynu, nuganchikwan tantalana
kananllapapaq. Chaynu katin, mana Kkriyiqgkuna
rikargami allitana kriyinqallapa, qgammi nuqgata
kaChamashayki nir. 22 Chaqa imanuchi kusa
pudirniyjun kashayrayku alabamananllapapaq
nimarayki, chaynu kananpagmi paykunatapis
nisha kani, uklana kananllapapaq. Imanutaq
gamwan, nugamaga uklana kanchik
chaynulla. 23 Chaynu gqam nugawan karmi
kusata yanapamanki. @ Chaynullami nuqapis
paykunataqa yanapashaq, ukninllapa ukninllapa
yanapanakur, uklana  kawsananllapapag.
Chaynu katinllapami chay mana kriyigkunagqa
kwintata qukanqgallapa, qammi nugataqa
kaChamashayki, chaynulla paykunataqa kusata
munanki nugata yupaylla nir.

24 “Taytay, qammi qumarayki akrashaykiku-
nataqa. Chaymi munani paykunapis chay
maypiChi kayashaypiqa pullay kananllapata.
Chaynu pullay karmi gamrayku kusa pudirniyjun
kani nir yachar alabamangallapa. Chaqga
gammi, pachamapis manaraq Kkayatinchu
munamashaykillana kasha. 25 Imatapis karanlata
rikag Taytay, mana kriyigkunagami mana
rigsishunllapachu. Piru nuqa-shuypaqami
rigsishuni. ~ Chaynullami tukuy kriyigkunapis
yachanllapa, qam nugataqa kachamashayki nir.
26 Chaymi paykunataqa rigsichisha kani, imanu
kanki nirmapis. Chaynullami masta gqampaq
intrachishaqg munanakur kawsananllapapaq
imanuchi nugqata munamanki chaynulla. Chaynu
katinllapami nugaqa paykunapina kashaq
maydiyapis”.

18

Jesustami prisuranllapana

(Mt 26.47-56; Mr 14.43-50; Lc 22.47-53)

1 Chaymanta chaynu nirnaqga, Jesusqa
riran  yachakugninkunawan Cedron raqrapa
chimpanman. Chaypi wirta katinmi, chayman
Jesusqa yaykuran yachakugninkunawanga.
2 Chaynullami chay Judas, Jesusta kuntranku-
naman qukunanpaq karan chaypis, rigsiq
chay wirtataqa. Chaqga Jesusqami achka kuti
chaymanqga yacChakugninkunawan risha kayaq.
3 Chaynu chay lugarta riqsiq karmi, Judasqa
achka suldadukunawan, Dyusta adurananllapa
wasita wakin kuytagkunawan ima, Charanllapa.

Paykunatagami kurakunapa mantagninkuna,
fariseukuna ima kaChamutin, Chamuranllapa
lamparakunawan, anturchakunawan, chaynulla
ispadakunawan ima alli kamakasha. ¢ Piru
Jesusqami tukuy ima pasayan nir yachashanrayku,
llugshir rir kaynu nir tapuran:

—¢Mayqantataq maskayankillapa? nir.

>-6 Paykunaqa niran:

—Nazaretmanta Jesusta nir.

Jesusqga niran:

—Nugami kani.

Chaynu Jesus “Nuqgami kani” nitinqga,
ikiman tukushaq nir tukuynin pachaman
rataranllapa.  Judaspismi chaypi pullanllapa
karan. 7 Chaymantaqa gqashan Jesusqa tapuran
kaynu nir:

—¢Mayqgantataqg maskayankillapa? nir.

Paykunaqga gashan niran:

—Nazaretmanta Jesusta nir.

8 Chaynu nitinllapaqa, gashan Jesusqga niran:

—Nuqgami kani nir willashushallapana kani.
Nugata maskamayarllapaqa, ya¢hakugniykunataqa
dijayllapa rinqa.

9 Chaynugami Jesusqa niran “Taytay chay
qumashaykikunagami, mana uklamapis
nugamantaqa chiqanchakashachu” nishan
kumplikananpag. 10 Chaymantaga Jesuspa
yachakugnin  Simén Pedruqa, uk ispadata
llugshichimur, kurakunapa mantaqninta sirbiq
runapa allilaw rinrinta jsaq! pitiran. Chay
sirbikuqggqami Malco shutiq. 11 Chayta Pedro
ruratin rikarmi, Jesusqa niran:

—Ispadaykita Churay tananman. Chaga ¢man-
achu chay ayaq yaku yupay gischakanaypaq Tay-
tay nishantaqa puytiyashaq rurayta? nir.

Jesustami Anasman aparanllapa
(Mt 26.57-58; Mr 14.53-54; L¢c 22.54)

12 Chaymantaqa chay suldadukuna,
mantaqninwan, chaynulla Dyusta adurananllapa
wasita kuytagkuna ima Jesustaga aypar
wataranllapana. 13 Chaymi puntataqga
aparanllapa Caifaspa swigrun Anaspa wasinman.
Chay afiupigami Caifasqa kurakunapa punta
mantaqnin karan. 14 Kay Caifasmi Israelmanta
runakunataqa kaynu nisha kayaq: “Uk runalami
wanunanpaq allin kanga tukuypaq” nir.

Pedrumi Jesustaqa mana riqsinichu niran
(Mt 26.69-70; Mr 14.66-68; Lc 22.55-57)

15 Sim6n Pedrumi, uk yachakug masinwan
Jesuspa ikinta riyaranllapa. Pedrupa yachakuq
masingami, kurakunapa mantakugninpaqa
rigsinan karan. Chaymi Jesuswan pulla yaykuran
chay wasipa pampankaman. 16 Nataq Pedro-
shuypaqa waqta punkulapi kidaran. Chaymi
Jesuspa yacChakugnin kurakunapa mantagninpa
rigsinan kaqqa, punkupi warmi kuytakuqtaqa
willar  Pedrutapis ruriman yaykuchiran.
17 Chaymantaqa chay punkupi kuytakuq
warmiqa, Pedrutaga kaynu nir tapuran:

—c¢Manachu qampis wak runapa uk yachakugnin
kanki? nir.

Pedruga niran:

—Manami nir.

18 Piru kusata qasayatinmi, chay sirbikugkuna,
Dyusta adurananllapa wasita kuytakugkunaqa
ninata kachkasha qufiukur shayaranllapa. Pe-

drupismi paykunawan pulla chaypi quiiukur sha-
yaran.

Anasmi Jesusta tapuran
(Mt 26.59-66; Mr 14.55-64; Lc 22.66-71)

19 Kurakunapa mantaqninga qallariranna
Jesusta tapuq yachakugninkunapaq, imakunata
yachachikushanpaq ima. 20 Taputinqa, Jesusqa
niran:

—Nugaqga tukuypa naypanpi rimasha kani.
Maydiyapismi tantakananllapa wasikunapi,
chaynulla Dyusta adurananllapa wasipi,
chay maypic¢hi Israelmanta tukuy runakuna
tantakanllapa chaykunapi yachachikusha kani.
Chaynugami mana imatapis pakapllaga
yachachikushachu Kkani. 21 Chaynu katinqa,
(imapaqtaq tapumayanki? Tapuy uyakumasha
chaykunata. Paykunami yachanllapa nuqa
rimashaykunataqa nir.

22 Chaynu Jesus nitinmi, Dyusta adurananl-
lapa wasita kuytagkunamanta ukqa qaqllanpi
magaran Jesustaqa, kaynu nir:

—¢Kurakunapa mantagnintachu waknu
willanki? nir.
23 Chaymi Jesusqa niran:

—Mana allinta rimasha katiyqa willamay-ari
imatami mana allinta rimasha kani nirmapis.
Piru allinta rimasha katiyqa ¢imapaqtaq maqa-
manki? nir.

24 Chaymantami Anasqa Jesustaqa
watakashallata kacharan, kurakunapa punta
mantaqnin Caifasmanna.

Pedrumi qashan Jesustaqa mana riqsinichu ni-

n
(Mt 26.71-75; Mr 14.69-72; Lc 22.58-62)

25 Chaykamanqa, Pedruga ninapa yatalanpi
shasha qufiukuyaran. Chaymi tapuranllapa:

—¢Manachu  chiqapta wak runapa uk
yacChakugnin kanki? nir.

Pedruqa niran:

—Manami nir.

26 Chaypimi karan kurakunapa mantaqninpa
uk sirbikugninpis. Payqami, Pedro uk sirbikuqpa
rinrinta pitisha karan chaypaqa ayllun karan.
Chaymi paypis tapuran Pedrutaga kaynu nir:

—¢Manachu paywan rikashuray wak wirtapi?

27 Chaynu nir taputinmapis, Pedruqa
gashan, “Manami rigsinichu” nitinlami galluqa
kantaranna.

ra

Jesusmi Pilatupa naypanpi
(Mt27.1-2,11-14; Mr 15.1-5; L¢ 23.1-5)

28 Piru limpu achkiyayatinnaqami, Jesustaqa
Caifaspa wasinmantaqa, aparanllapa
Romamanta mantakuq Pilatupa mantakuna
wasinman. Piru Israelmanta karguyjunkunaqa
mana yaykuranllapachu chay wasimanqa.
Chaqa paykunaqami yarpuqllapa: Chayman
yaykurqgashi mantakuykuna nishannulla man-
ana Dyuspaqqa shumaqgnachu kayanqallapa nir.
Chaynulla mananashi Pascua mikunamatapis
mikuyta puytiyanqallapanachu nir. 29 Chaynu

Jesusta Chachitinllapanaga, Pilatuqa waqtaman
llugshimur niran:

—¢Imamantataq kay runataqga uchachayankil-
lapa? nir.

30 Paykunaga niranllapa:

—Kay runa allin katinga, gammanga mana
apamunayllapatachu nir.

31Pilatuqga niran:

—~Chaynu katinga, apar liynikillapa nishan-
nulla kay runataqa rikar yachayllapa nir.

Chaynu nitinmi, Israelmanta karguyjunkunaqa
niran:

—Nuqgakunagami mana dirichuyjunchu kanil-
lapa mayqantapis wanuchinayllapapaqqa nir.

32 Chaynumiri kumplikaran, Jesus imanumi
wanushaq nir payllapaq rimashanqa.
33 Chaymantami Pilatugqa gqashan mantakunan

wasinman yaykur, Jesustaga gayar kaynu nir
tapuran:

—¢Qamchu Israel runakunapa mantagnin

kanki? nir.
34Jesusqa niran:

—¢Qampa yarpuynikillamantachu tapumanki,
manaqgachu ukkuna willashusha katin? nir.

35Jesus chaynu nitinga, Pilatuqa niran:

—¢Nugachu Israelmanta runa kani? Chaqa
gampa nasyunnikimanta runakuna, chaynulla
kurakunapa mantagninkunami qamtaqga
nugamanga apamushushallapa. Ma willamay,
¢imatataq rurashayki? nir.

36Jesusqga niran:

—Nugapa mantakunaygami mana kay
pachamantachu. Chaga chaynu katingami,



San Juan 18:37 cvii San Juan 18:40

nugapa kagniykuna maganakunmanllapa
ama Israelmanta karguyjunkunaman
qukumananllapapaq. Piru mantakuyniygami
mana kaymantachu nir.

37 Chaymantaqa Pilatuqa tapuran:

—~Chaynu karqa, ¢chigaptachu qamga uk man-
takuq kanki? nir.

Jesusqga niran:

—~Qamllami nimanki, mantakuq kani nirqa.
Nugami kay pachaman shamur nasiray tukuy
runakunata willanaypaq chay chiqap kaqpag.
Chaymi chiqap kagpaq rimatiy intrakagkunaqa,
uyamanllapa nir.

38 Chaynu nitinqga, Pilatuqa niran:

—c¢Imataq chay chiqap kaqqa? nir.

Jesustami wanuchinanpaqna niranllapa

(Mt27.15-31; Mr 15.6-20; Lc 23.13-25)

Chaynu Jesusta tapurnaqa, Pilatuga gashan
llugshimuran, chay Israelmanta karguyjunku-
nata kaynu nir willaq:

—Nugapagqgami kay runaga mana ima
uchayjunlamapischu. 39 Piru gamkunapa
kustumrikillapami kan, kada Pascua fyistapi
gamkuna nishaykillapanulla uk  prisuta
kachanaypaq. Chaynu katinmi, ¢munankillapachu
kay Israel runakunapa mantaqninta kachanaypaq?
nir.

40 Chaynu Pilato nitinga, tukuyninllapa gashan
kaynu niranllapa:

—iAma chaytaqa kacharchu, ashwan Barrabasta
kacChay! nir.

Kay Barrabasqami kusala suwakuq runa karan.

19

1 Chaymantaqami, Pilatuqa kachakuran, Jesusta
kusata llibachinanllapapag. 2 Chaymi suldaduku-
naqa kashamanta rurakasha kurunata Jesustaqa
umachiranllapa. Chaynulla uk chupika murada
raChpata yakachiranllapa. 3 Chaymantami ku-
shipananllaparayku tukuynin qimikar kaynu ni-
ranllapa:

—iBiba Israel pwiblupa gubyirnun! nir.

Chaynu nir imaqami, qaqllitanpi maqaqllapa.
4 Chaynami, Pilatugqa qashanpis mantakunan-
manta yarqamur niran:

—Rikayllapa. Nugaqami  paytaqa
yargachimusha kani rikar kwintata qukanaykil-
lapapaq, nugapaqqa kay runaga mana ima
uchayjunlamapischu nir.

5> Chaymantagami Jesusqa yargamuran,
kashamanta rurakasha kurunata umakusha,
chupika murada rahpata yakakushaima. Chaymi
Pilatuga niran:

—iKaypimi kay runaqal! nir.

6 Chaynu nitinqga, kurakunapa mantaqninkuna,
Dyusta adurananllapa wasita kuytagkunaqga ni-
ranllapa:

—iKruspi klabay! jKruspi klabay! nir.

Piru Pilatuga paykunataqa niran:

—Chaqga, qamkuna apar kruspiqa klabaylla-
pamapis. Nuqgapag-shuypaqga, kay runaqa mana
ima uchayjunlamapischu nir.

7 Chaynu Pilato nitinga, Israelmanta
karguyjunkunaqa niranllapa:

—Nuqgakunapaqami uk liyniyllapa kan.
Chaymi, chay liyniyllapa nishannuqa, Kkay

runaqga allin wanunanpaq. Chaqa payqa ‘Dyuspa
Wamran kani’ nisha.

8 Chaynu nitinllapaqga llallin Pilatuga kusata
manchakuran. 9 Chaymi gqashan mantakunan-
man yaykur, tapuran Jesustaga kaynu nir:

—¢Maymantataq qamga kanki? nir.

Piru Jesusqami, mana imatapis willaranchu.
10 Chaymi Pilatuga qashan niran:

—¢Manachu imatapis willamayanki? ¢Manachu
yaChanki, nuqa washashuyta puytini? nir. Man-
aqapis ¢mantakutiy kruspi klabashuyta puytinl-
lapa nirqa?

1Jesusqa niran:

—Tayta Dyus, mana munasha katinqa, man-
ami imatapis ruramayta puytinkimanchu. Piru
mayganchi nugata gamman qukumasha chaymi
mas uchayjunga qammantaga.

12 Chaynu Jesus nitinmi, Pilatuqa chay kutilla
kaChayta yarpuran imanullapis. Piru chay Israel-
manta karguyjunkunaqa kusata lanyaranllapa,
kaynu nir:

—iChay runata katharqa, Romapa punta
mantaqnin  Cesarpaga mana amigunchu
kanki! jMayganpis mantakuq paylla tikrakarqa,
mantakuq Cesarpaqga kuntran! nir.

13 Chaynu nitinllapa Pilato uyaparqa, Jesustaga
tukuypa naypanman llugshichimur, payqa man-
takunanpina taran. Chay mantakunan lugarqami
shutiq “Rumi Llutakasha Pampa”. Nataq hebreo
rimaypi-shuypaqa “Gabata” nir. 14 Chaypimi
uk diyalana Pascua fyistapaq faltayatin, alas dusi
yupayna karan. Chaymi Pilatuga niran:

—iKaypimi mantakuqgnikillapaqga! nir.

15 Piru paykunagami ashwan kusata laqyaranl-
lapa kaynu nir:

—iWanunga! jWanungqa! jKruspi klabay! nir ima.

Chaynu nitinllapa, Pilatuqa tapuran payku-
nataqa kaynu nir:

—¢Mantakugnikillapatachu nugaga kruspi
klabayashaq?

Chaynu nitinqami, chay  kurakunapa
mantagninkunaqa niranllapa:

—iNugakunapaqa, Cesarla mantakuqniyllapaqa!
iManami chigan mantakuqniyjunchu kanillapa!
nir.

16 Chaynu nitinllapami, Pilatuga Jesustaqa
paykunatana quran. Chaymi Jesustaqa
aparanllapana kruspi klabag.

Jesustami kruspi klabaranllapana

(Mt 27.32-44; Mr 15.21-32; Lc 23.26-43)

17 Jesusqa kayashanmantaga Kkrusninta
rikrakur riran, Calavera shutiq lugarmanga.
(Hebreo rimaypiga chay lugartaga ninllapa
Golgota nir.) 18 Chay lugarpimi Jesustaqa
klabaranllapa ishkay runawan pullata krusllapi,
ukninta Jesuspa allilaw qichqanpi, ukninta
ichuqglaw qichqanpi. 19 Kruspi klabatinllapanaqga
Pilatuga kacChakuran, uk litriru kaynu niqta
Churananllapapaq: “NAZARETMANTA JESUs,
ISRAEL. RUNAKUNAPA MANTAQNIN” nir.
20 Chaymi chay litrirutaqa Israelmanta achka
runakuna liyiranllapa. Chaga Jerusalén
pwiblupaga shipchanlapi karan. Chay
litriruqami iskribikasha karan hebreo rimaypi,
latin rimaypi, griego rimaypi ima. 2! Chaymi

Israelmanta kurakunapa mantagninkunaqa
niranllapa Pilatutaqa.

—Ama iskribiychu ‘Israel runakunapa man-
taqgnin’ niqtaqa. Ashwan iskribiy kaynuta: ‘Israel
runakunapa mantagnin tukuq’ niqta.

22 Piru Pilatuqga niran:

—iChaynu iskribirqami, iskribishana kani! nir.

23 Chaymanta suldadukuna Jesusta Kkruspi
klabarllapanaqa rachpantaga kwatru partipaq
piti; uk parti kada unu aypakuranllapa.
Piru chay atun rachpa qatakunantaga mana
siranayjun katinmi, mana imanupis partinakuyta
puytiranllapachu. Chaqga uk kwirpuyjunlami
karan. 24 Chaynu katinmi suldadukunaqa, kaynu
niranllapa:

—Ama llikirchu surtyakushunllapa, mabir
mayqganninchikllapashi aypashunllapa nir.

Chaynu ruratinllapami Dyus nitin
iskribikashanqa kumplikaran. Chaqga niqmi:
“Rachpaytami paykunalla ayparanllapa.
Nataq gqatakuna rachpayta-shuypaqa surtyakur
ayparanllapa” nir. Chaymi chaynulla
suldadukunagqa ruraranllapa.

25 Jesus klabakashanpa yatanpiqa karanllapa
Jesuspa maman Maria, Jesuspa mamanpa
irmanan, Cleofaspa warmin Maria, chaynulla
Maria Magdalena ima. 26 Chaymanta Jesus
mamanta rikar, chay kusa munashan yachakuqgnin
mamanpa pullan shaqta rikarqa, mamantaqa
niran:

—Mamitay, chaypimi wamraykiqa nir.

27 Chaynu mamanta nirqa, yachakugnintapis ni-
ran:

—Chaypimi mamayKki nir.

Jesus chaynu nishanmanta-pachami, chay
yaChakugninqa Jesuspa mamantaga payna
rikaran, kuytaran imamapis.

Jesusmi wanuranna
(Mt 27.45-56; Mr 15.33-41; Lc 23.44-49)

28 Chaymantami, Jesusqga tukuy imapis kump-
likashana nir yachashanrayku kaynu niran:

—Yakunayani nir.

Chaynugami niran, Dyus nitin iskribikashapi
nishan kumplikananpag.

29 Chaynu nitinmi, puqyala rachpitata isupu
girupi watar, puchqu binu uk jarrupi tayatin
nuyuchir, Jesuspa shiminmanga gimiranllapa.
30 Chaymi Jesusga puchqu binuta kamarnaga ni-
ran:

—Tukuymi kumplikashana nir.

Chaynu nirqa, pukChirar wanuranna.

Jesuspa kustillantami u¢hkuranllapa

31 Samana diyapi Pascua fyista qallarinanpaq
katinqami, chay Israelmanta karguyjunkunaqa
mana munaranllapachu, chay  kruspi
klabaragkunapa kwirpun Kkrusllapi kanantaqa.
Chaga Pascua fyistagami kusala shumaq
fyista karan. Chayrayku Pilatuta rugaranllapa
kaChakutin rir chay kruspi klabaragkunapa
Chankanta pakitinllapa dasna wanutin,
kwirpunta ashuchinanllapapaq nir. 32 Chaymi
kaChakutinllapa, suldadukunaga rir, Jesuspa
gichganpi uk klabaragpa chankantaga pakiran.
Chaynulla chay uk qichqganpi kaqpatapis. 33 Piru

Jesuspa Chankanta pakinanpaq gimikayatinllapa-
shuypaqa, wanushana karan. Chaymi ¢hankantaqa
manana pakiranllapanachu.

34 Piru ashwan chay suldadukunapa ukninga
rir atun puntayjun jyirruwan Jesuspa kustillanta
uchkuran. Chaymi chay kutilla, yawarwan
yaku Jesuspa kwirpunmantaga yargamuran.
35 Kaytaqami uk rikasha chay parlakun. Chaymi
chigapta riman. Chaynulla yaChanpis chiqapta
rimayan nir. Chaynu rimatinmi, qamkunapis
kriyinaykillapapaq. 36 Chaqa tukuy kaykunagami
chaynuga pasaran Dyus nitin iskribikashankuna
kumplikananpaq. Chaga nigmi: “Manami
uk tullunlamatapis pakingallapachu” nir.
37 Chaynullami uk iskribikashakunapipis niq:
“Rikakunqallapami u¢hkushanllapamatapis” nir.

Jesustami pamparanllapana
(Mt27.57-61; Mr 15.42-47; L¢ 23.50-56)

38 Chaymantaqami Arimateamanta Josiqa, Pi-
latuta rugaran Jesuspa kwirpunta qutin apar
pampananpaq. Josiqami, Jesuspa yachakugninna
karan. Piru chay Israelmanta karguyjunku-
nata manchashanraykumi, upallala puriq, mana
imatapis rimarchu. Chaymi Pilato apar pam-
pay nitinga, Josiqa rir, Jesuspa kwirpuntaqa
aparanna pampagq. 39 Chaynullami Nicodemupis
Chamuran, trinta kiluta yupay kusa mishki mutkiy-
paqla rimidyitukuna mirrawan, aluwita apar.
Paymi unaylla uk tuta risha kayaq Jesuswan
parlagq. 40 Chaynumi, Josiwan Nicodemuga Je-
suspa kwirpuntaqa aypar, raChpitata chay mishki

mutkiypaqla rimidyitukunawan alli salar, pillu-
ranllapa. Chaynuqami ruraranllapa, Israelmanta
runakunapa chaynu pampakunanllapapaq kus-
tumrin kashanrayku.

41 Chay lugar kruspi klabashanllapapiga kayaq
uk wirta. Chaypigami kayaqna qaqgapi uk uchku
wanugkuna pampakananpaq. Piru chaypiqami
manaraq mayqanpis pampakashachu kayaq.
42 Chaymi chaylapi pamparanllapa, chay
yatanlapi katin. Chaqa Israelmanta runakunapa
samanan diyamapis qallariyarannari.

20

Jesusmi kawsamuranna
(Mt 28.1-10; Mr 16.1-8; Lc 24.1-12)

1 Chaymantami simanapa punta diyanpiga
Maria Magdalenaga amsaq amsaqla riran
Jesus pampakashanmanga. Chaynu rir ¢harmi,
chay uchkuta kirpaq atun rumiqa uklawpina
kaqta rikaran. 2 Chaymi kallpar riran, Simon
Pedruta, chaynulla Jesuspa chay kusa munashan
yachakugninta willaq. Charga, kaynu niran:

—iAmitunchikllapataqa pampakashanmanta
urqur apashallapa!  jManami yachayanillapachu
maymanmi apar Churashallapa nirmapis!

3 Chaynu nitinmi, Pedruqa chay uk
yathakug  masinwanqa  riranllapa  Jesus
pampakashanmanga. 4 Ishkantinmi kusata
kallparanllapa. Piru chay uk yachakuqqami
kusata  kallpar Pedrumantaga naypaqta
¢haran. 5 Charqami piratar chapakurga Jesus
pillukashan rachpalatana rikaran. Piru manami

yaykuranchu rurimanga. 6 Chaymanta
Simon Pedro Charqa, yaykuran pampakashan
ucChkumanga.  Piru paypis, Jesus pillukashan
raChpalatana usuraqta rikaran. 7 Chaynullami
umanta pillushanllapa rachpaqa, kwirpunta
pillushanllapa rahpawanga mana pullachu
karan. Ashwanmi umanta pillushanllapa chay
raChpaga, chiqanla pillukasha usurayaran.
8 Chaymantaqa, Jesuspa chay uk yachakugnin
naypagqta ¢hasha karan chaypis, yaykuran. Yaykur
tukuy chay pasashanta rikarqga, chaypiraq
kriyiran Jesus kawsamushana nirqa. 9 Chaqa
paykunaga manaraq intrakashachu karanllapa,
Dyus nitin iskribikashakunapi Jesusqa wanur
kawsamuyanga nishanpaqga. 10 Chaymantami
Jesuspa  yachakugninkunaga  tikrakaranllapa
wasinllapaman.

Jesusmi Maria Magdalenaman rikariran
(Mr16.9-11)

11 Nataq Maria-shuypaga Jesus pampakashan
punkulapi waqar kidaran. Chaynu waqayarqa,
piratar chapakuran uchku rurimanga. 12 Chaymi
ishkay angelkuna kusa yuraq intiru rachpayjunta
rikaran. Paykunagami Jesus pampakashanpi,
uknin Chakinlaw kashanpi, ukninga uman
kashanpi tayaranllapa. 13 Chaymantaqa chay
angelkunaqa tapuranllapa Mariataqga kaynu nir:

—Mamitay, ¢imapaqtaq waqayanki? nir.

Chaynu taputinllapaqa, payqa niran:

—Amituyta apasha katinllapami waqayani.
Manami yathayanichu mayman aparmi Churasha
kanqallapa nirmapis.

14 Chaynu nir uklawman chapakuq tikraka-
yarlami, Jesusta naypanpi shaqta rikaran Mari-
aqa. Piru payqga mana yachayaranchu Jesus kanga
nirmapis. 15 Chaymantami Jesusqa payta tapuran
kaynu nir:

—Mamitay, ¢imapaqtaq waqayanki?  ¢Pitataq
maskayanki?

Chaynu taputinga, Maria Magdalenaqa, wirtata
kuytaq kanga nir yarpur, niran:

—Taytituy gqam apasha karqa willamay, ¢mayp-
itaq Churashayki rir apanaypaq? nir.

16 Chaynu nitinga, Jesusqa niran:

—iMaria! nir
Mariaqa tikrakamur niran hebreo rimaypi:
—jRaboni! nir.  (Rimananchikpiqa niyan

“YaChachikuq Taytituy”).

17 Chaynu nitinmi chaymantaqa, Jesusqa niran:

—Ama aypamaychu mamitay. Chaga man-
aragmi rishachu kani Taytaywan pulla kanay-
paqqa. Piru rir, tukuy ukniykunata willapamay,
riyaninami Taytaywan, Taytaykillapawan, Dyus-
niywan, Dyusnikillapawan tarinakuq nir.

18 Chaymi Mariaqa rir; willaran Jesuspa tukuy
yachakugninkunataqa: “Amitunchikllapatami
rikasha Kkani” nir ima. 